
I. PALA QE PARASHTRON KERKESE

Blerta Morina, i lindur mé | N || IS - : v2-hdim “Parashtruesi”), pérfagésuar nga
Avokatja Rina Kika me seli né Rr. Edith Durham B1 H.1 Nr.11 né Prishtiné, sipas autorizimit té

bashkéngjitur.

II. PERSHKRIMI I PERMBLEDHUR I FAKTEVE

1. Parashtruesi i Kérkesés éshté shtetas 1 Republikés sé¢ Kosovés i lindur mé 1 mars 1990 né
Gjakové.1 Q¢ nga fémijéria ai ka pasur tendenca t€ vishet si mashkull dhe t€ identifikohet me gjininé
mashkullore, e jo gjininé femérore té pércaktuar né lindje. Si 1 rritur, Parashtruesi jeton dhe paragitet
si burré né té gjitha sferat e jetés: né puné, né qytet, gjaté kohés qé e kalon me familjen, né shtépi,
gjaté kohés qé e kalon me miqté dhe né té gjitha situatat e rrethanat tjera té jetés sé pérditshme.

2. Sidoqofté, emri dhe gjinia e shénuar né dokumentet e tij t€ identifikimit nuk pérkon me

emrin me té cilin ai prezantohet dhe me gjininé me té cilén ai identifikohet. Kjo e detyron até qé té
kalojé népér pérvoja té véshtira e edhe diskriminuese né jetén e tij t€ pérditshme. Pércaktimi 1
shénuesit té gjinisé femérore e jo mashkullore, dhe njéherésh emri “Blerta”, e jo “Blert” né

IPérgjaté késaj kérkese, Parashtruesit té kérkesés do t'i referohemi né gjininé mashkullore nga se kjo éshté gjinia me té
cilén ai identifikohet.



dokumentet e identifikimit paraqesin pengesa té cilat nuk ia lejojné atij gézimin e t€ drejtés né jeté
private dhe e venosin né situata qé e cénojné dinjitetin e tij njerézor. Pengesat né fjalé jané té
ndryshme dhe paraqgiten né raport me institucionet shtetérore, bankat dhe né té gjitha situata tjera
¢do heré qé i kérkohet paragitja e dokumentit té identifikimit. Kjo pasi qé né dokumente figuron
shénuesi i gjinisé dhe emri feméror, ndérsa Parashtruesi jeton dhe paraqitet si burré. Pérvojé e
shpeshté pér Parashtruesin éshté qé gjaté kalimit té pikave kufitare kur i kérkohet té paraqesé
dokumentet e identifikimit té kontrollohet gjaté e né detaj dhe té merret né pyetje nga policét
kufitaré né lidhje me mospérputhjen e dukjes sé tij me gjininé e pércaktuar né dokumentet e tij té
identifikimit. Kjo e bén kalimin e pikave kufitare ¢do heré njé pérvojé traumatike pér
Parashtruesin. Tutje, Parashtruesi éshté drejtor 1 OJQ CEL, organizaté kjo qé ka fushéveprimin
né avokim, mbrojtje dhe pérmirésim té jetés sé komunitetit LGBT né Kosové. Pér shkak té
pozités sé Parashtruesit né organizaté, atij 1 bie shpesh qé té marré pjesé né konferenca dhe
puntori jashté shtetit andaj secilén heré i bie té kalojé pérmes pikave té kontrollit kufitar ku i
nénshtrohet kontrollave té panevojshme pér shkak té mospérputhjes sé dukjes dhe sjelljes sé tij
me gjininé e paraqitur né dokumentet e tij té identifikimit.

3. Pér shumé persona transgjinor nuk éshté e réndésishme, e pér disa tjeré éshté fizikisht e

pamundur, t'i nénshtrohen procesit té€ tranzicionit fizik, mirépo Parashtruesi ka vendosur qé té kalojé
népér kété proces.2 Si rrjedhojé e késaj, Parashtruesi ka kryer vizitén te Psikologu e Psikoterapeuti
Mr. Sci Enver S. Ceska né Prishting, i cili pas realizimit njé numri té testeve psikologjike, e ka dhéné
rekomandimin pozitiv pér Parashtruesin pér fillimin e tranzicionit fizik nga femér né mashkull

pérmes trajtimit hormonal.
Prova Nr. 1: Rekomandimi i Psikologut dhe

Psikoterapeut Mr.Sci.Enver S. Ceska, i datés 27
dhjetor 2017. Numri 1 licencés: KO 03713-70.

4. Né janar 2018, me rekomandimin pozitiv té Psikologut, Parashtruesi ka kryer vizitén
mijekésore né Spitalin Klinik Acibadem Sistina né Shkup, Magedoni dhe ka filluar trajtimin hormonal
pér tranzicionin fizik nga femér né mashkull.

2"T'ranzicioni: Periudha kohore né t€ cilén individét e ndryshojné rolin gjinor té€ ndérlidhur me seksin e pércaktuar né
lindje né njé rol gjinor tjetér. Pér shumé njeréz, kjo pérfshiné t€ mésuarit se si t€ jetohet né ményré sociale né rolin
"tetét" gjinor; pér t€ jerét ky proces nénkupton gjetjen e rolit dhe shprehjes gjinore me té cilén ndihen mé rehat.
Tranzicioni mund té pérfshijé apo mund edhe té mos pérfshijé feminizimin apo maskulinizimin e trupit pérmes
hormoneve apo procedurave tjera mjeksore. Natyra dhe kohézgjatja e tranzicionit dallon dhe éshté e individualizuar",
pérkthim jozyrtar i definicionit nga World Professional Association for Transgender Health, publikimi: “Standards of Care for
the Health of Transsexual, Transgender, and Gender Nonconforming People”.

Definicioni origjinal: "Transition: Period of time when individuals change from the gender role associated with their sex
assigned at birth to a different gender role. For many people, this involves learning how to live socially in “the other”
gender role; for others this means finding a gender role and expression that is most comfortable for them. Transition
may or may not include feminization or masculinization of the body through hormones or other medical procedures.
The nature and duration of transition is variable and individualized.”



Prova Nr.2: Raporti Mjeksor, Prof. Dr. Cedomir
Dimitrovski, Spitali Klinik Acibadem Sistina i datés 06
gershor 2018.

5. Rrjedhimisht, pengesat né jetén e pérditshme té Parashtruesit si pasojé e mospérputhjes sé té
dhénave né dokumentet e identifikimit me paraqitjen e Parashtruesit jané béré gjithnjé e mé té
shpeshta. Kjo pasi qé ndryshimet fizike vazhdojné té zmadhohen duke krijuar késhtu njé
mospérputhshméri té madhe ndérmjet pamjes sé Parashtruesit dhe té dhénave personale né
dokumentet e identifikimit. Si pasojé, emri dhe shénuesi i gjinisé né dokumentet e identifikimit e
pengojné integrimin e ploté té Parashtruesit né shoqéri dhe e vendosin até né situata té pérditshme
qé€ cénojné dinjitetin e tij njerézor dhe jetén e tij private.
7. Pér shkak té arsyeve té lartécekura, mé daté 4 prill 2018, Parashtruesi ka paraqitur Kérkesén
pér Ndérrimin e Emrit dhe té Shénuesit té Gjinisé né Regjistrin ¢ Gjendjes Civile prané Zyrés sé
Gjendjes Civile né Komunén e Gjakovés dhe ka kérkuar qé t'i ndérrohet emri nga “Blerta” né
“Blert” dhe shénuesi i gjinisé nga “F” né “M” né Regjistrin e Gjendjes Civile dhe né té gjitha
dokumentet e identifikimit, né ményré qé emri dhe shénuesi i gjinisé t€ jené né harmoni me
identitetin e tij gjinor.
Prova Nr.3: Kérkesa pér ndérrimin e emrit dhe té
shénuesit té gjinisé né Regjistrin e Gjendjes Civile
drejtuar Zyrés sé Gjendjes Civile, 4 prill 2018.
8. Mé 13 prill 2018, Parashtruesi njoftoi Institucionin e Avokatit t€ Popullit né lidhje me
paragitjen e kérkesés duke pasur parasyshé rolin e kétij institucioni né mbrojtjen e té drejtave té

njeriut né Kosové. Mé daté 16 prill 2018, Institucioni i Avokatit té€ Popullit e njoftoi Parashtruesin
pér pranueshmériné e ankesés sé evidentuar me Ankesa nr.252/2018.

9. Mé 15 maj 2018 Parashtruesi ka pranuar Vendimin Nr.02-201-02-8319 nga Komisioni i
Zyrés sé Gjendjes Civile né Gjakové, té datés 26 prill 2018, me té cilin e ka refuzuar kérkesén e

Parashtruesit si té€ pabazuar.

Prova Nr.4: Vendimi Nr.02-201-02-8319 i Zyrés sé
Gjendjes Civile né Gjakové 1 datés 26 prill 2018
10. Mé 29 maj 2018 éshté ushtruar ankesé ndaj Vendimit refuzues té¢ Komisionit té Zyrés sé
Gjendjes Civile dhe éshté kérkuar anulimi i tij nga Komisionit pér Shqyrtimin e Ankesave kundér
Vendimeve té Zyrave té Gjendjes Civile qé funksionon né kuadér té Agjencisé pér Regjistrimin Civil
(“ARC”) pér shkak se Vendimi éshté i paligjshém dhe diskriminues.

Prova Nr.5: Ankesa ndaj Vendimit t€ Zyrés sé

Gjendjes Civile né Gjakové, e datés 29 maj 2018
11. Mé 25 gershor 2018, Parashtruesi ka pranuar Vendimit N1.64-04 ¢ ARC i cili hedhé poshté
si t€ pabazuar ankesén e Parashtruesit dhe e vérteton Vendimin e Zyrés sé Gjendjes Civile me té
cilin éshté hedhur poshté si e pabazuar Kérkesa e Parashtruesit pér ndérrimin e emrit dhe té

shénuesit té gjinisé né dokumentet e identifikimit.



Prova Nr. 6: Vendimi Nr.64-04 i datés 13 qershor
2018, Agjencia e Regjistrimit Civil, Komisioni pér
Shqyrtimin e Ankesave kundér Vendimeve té Zyrave
té Gjendjes Civile, 1 pranuar mé daté 26 gershor 2018

12. Mé 24 korrik 2018, Parashtruesi ka ushtruar Padi pér Konfliktin Administrativ brenda afatit
ligjor, ndaj Vendimit Nr.64/04 té Agjencisé pér Regjistrimin Civil dhe ka kérkuar anulimin e tij nga
Gjykata Themelore — Departamenti pér Céshtje Administrative.

Prova Nr.7: Padi pér konfliktin Administrativ kundér
Vendimit Nr.64-04 té Agjencisé pér Regjistrimin Civil,
dorézuar mé 24 korrik 2018

I1I. ARSYETIMI I KERKESES DHE SHKELJET E PRETENDUARA TE
KUSHTETUTES

1. Me ané té késaj kérkese Parashtruesi kérkon nga Gjykata Kushtetuese qé ta lirojé nga

detyrimi i shterjes sé té gjitha mjeteve juridike pér shkak se procedura sipas padisé pér konfliktin
administrativ paraget mjet t€ papérshtatshém dhe joefektiv juridik si¢ spjegohet né pjesén IV té késaj
Kérkese dhe njéherésh kérkon nga Gjykata Kushtetuese qé té shqyrtojé kushtetutshmériné e
Vendimit Nr.64/04, té nxjerré nga Agjencia e Regjistrimit Civil (“ARC”), t€ pranuar nga
Parashtruesi mé daté 26 gershor 2018, me té cilin éshté vendosur qé té refuzohet si e pabazuar
ankesa e Parashtruesit ndaj Vendimit Nr.02-201-02-8319 té Zyrés pér Gjendjen Civile né Gjakové,
dhe éshté refuzuar Kérkesa e Parashtruesit pér ndérrimin e emrit nga “Blerta” né “Blert” dhe
ndérrimit t€ shénuesit té gjinisé nga “F” né “M” né regjistrin e géndor civil.

2. ARC me nxjerrjen e Vendimit refuzues, ka béré shkelje té té drejtave dhe lirive té

Parashtruesit, pérkatésisht, nenit 36 té Kushtetutés sé¢ Republikés s¢ Kosovés qé garanton mbrojtjen
e té drejtés sé privatésisé bashké me nenin 8 t&¢ KEDN]J qé mbron respektimin e té drejtés né jeté
private dhe jeté familjare, nenin 23 té Kushtetutés sé¢ Republikés sé Kosovés qé garanton
pacenueshmériné e dinjitetit té€ njeriut, nenin 24 té Kushtetutés sé Republikés sé Kosovés qé
garanton baraziné dhe mosdiskriminimin para ligjit.

3. Pér t'1 evidentuar shkeljet gjaté shqyrtimit té€ kérkesés sé Parashtruesit né vazhdim do té

trajtohet kronologjikisht rrjedha e procedurés nga paraqitja e kérkesés pér ndérrimin e emrit dhe té
shénuesit té gjinis€, nxjerrja e vendimit té paré refuzues nga Zyra e Gjendjes Civile né Gjakové dhe
nxjerrja e vendimit té dyté refuzues nga ARC dhe aspektet qé i béjné kéto dy vendime té
kundérligjshme.

Kérkesa e Parashtruesit dhe Vendimet

4. Kérkesa e Parashtruesit me té cilén ka kérkuar qé t'i ndérrohet emri dhe shénuesi 1 gjinisé

éshté bazuar né Ligjin Nr. 02/1L-118 pér Emrin Personal (“Ligjin pér Emrin Personal”),
Udhézimin Administrativ Nr.19-2015 pér Kushtet dhe Procedurat e Ndérrimit dhe Korrigjimit té
Emrit Personal (“Udhézimi Administrativ pér Ndérrimin e Emrit”), praktikén e Gjykatés



Evropiane pér t€ Drejtat e Njeriut (“GJEDN]J”), Ligjin Nr.05/L-021 pér Mbrojtje nga Diskriminimi
(“Ligjin pér Mbrojtje nga Diskriminimi”), Ligjin Nr. Nr.05/L-020 pér Barazi Gjinore (“Ligjin
pér Barazi Gjinore”) dhe Kushtetutén e Kosovés. Ndér té tjera kérkesa e parashtruar éshté
mbéshtetur edhe né nenin 6, paragrafi 1.8 i Udhézimit Administrativ pér Ndérrimin e Emrit, ku
parashihet se emri mund té ndérrohet né rastet kur “Emri personal e pengon integrimin e personit
né shoqéri”.

5. Mé daté 16 maj 2018, Parashtruesi ka pranuar Vendimin e Komisionit té Zyrés sé¢ Gjendjes

Civile né Gjakové 1 cili ka marré vendim si shkallé e paré né proceduré administraive dhe ka
vendosur qé t€ refuzojé Kérkesén e Parashtruesit pér ndérrim té emrit dhe té€ shénuesit té gjinisé.

6. Parashtruesi né ankesén ndaj kétij Vendimi té Zyrés sé Gjendjes Civile té€ parashtruar brenda
afatit ligjor ka kontestuar ligjshmériné e Vendimit pér shkak se: 1) éshté nxjerré né mungesé té
autorizimit nga njé ligj duke u mbéshtetur mbi njé bazé inekzistente ligjore, 2) éshté nxjerré né
kundérshtim me dispozitat gé e rregullojné formén dhe elementet e detyrueshme té aktit
administrativ pér shkak té€ déshtimit té€ ofrimit té arsyetimit dhe adresimit té pretendimeve té
Parashtruesit si¢ kérkohet nga Ligji Nr. 05/L-31 pér Procedurén e Pérgjitshshme Administrative

(“Ligji i Procedurés Administrative”) dhe 3) pér shkak se éshté nxjerré né kundérshtim me ligjin
material dhe sii tillé né rastin e Parashtruesit éshté diskriminues.

7. ARC ka refuzuar ankesén e Parashtruesit né proceduré administrative si té€ pabazuar dhe ka

vértetuar Vendimin e Zyres sé Gjendjes Civile né Gjakové i cili kishte refuzuar kérkesén pér ndérrim
té emrit dhe t€ shénuesit té gjinisé né regjistrin qendror civil. Pasi qé kérkesa e Parashtruesit
pérmban né vete dy kérkesa — até pér ndérrimin e emrit dhe tjetrén pér ndérrimin e shénuesit té
gjinisé - vendimi pér refuzimin e tyre do té trajtohet ndaras né vazhdim.

1. Refuzimi i kérkesés pér ndérrimin e emrit

8. Né Vendimin refuzues e shkallés sé paré pér kérkesén e Parashtruesit pér ndérrimin e emrit
nga ,,Blerta® né ,,Blert té nxjerré nga Zyra e Gjendjes Civile né Gjakové theksohet si vijon:

"Shtetasja nuk i plotéson kushtet dhe procedurat e Ndérrimit dhe Korrigjimit té
Emrit Personal, Komisioni ka vlerésuar se arsyeshméria e ofruar nga
parashtruesja e kérkesés nuk qéndron dhe nuk e pérmbush qéllimin e nenit
6, paragrafit 1, nénparagrafi 1.8, pasi qé€ emri "Blerta" nuk e pengon integrimin e
personit né shoqéri né Republikén e Kosovés, me Udhézimin Administrativ
(MPB) nr.19/2015,.. nga shkaqet e arsyet e cekura mé larté u vendos si ne
dispozitivin e keti Vendimi."

9. Ndérkaq, né Vendimin e shkallés sé dyté, pra té nxjerré nga ARC, né arsyetim thuhet se arsyeja e
dhéné pér kérkesén e ndérrimit té emrit nuk géndron sepse Parashtruesi nuk e ka déshmuar se si emri
1 deritanishém, nuk e pengon integrimin e tij né shoqéri. Pérkatésisht, né Vendimin e ARC theksohet:

“Komisioni ka shqyrtuar se té gjitha dokumentet dhe shkresat tjera né léndén e
kérkesés sé saj dhe konstaton se arsyeja qé e ka dhéné personi qé déshiron té
ndérroj emrin personal pér shkak se ky emér personal aktual po e pengon

personin



né integrimin e saj né shoqéri nuk qéndron, sepse personi nuk ka dhéné asnjé
déshmi, shkrese, shénim tjetér apo fotografi, dokument arkivor qé tregon se

emri personal Blerta Morina po e pengon personin né integrimin e saj né

10. Refuzimi i lgélr(f(%%gé,,nga ARC pér ndérrimin e emrit duke u bazuar né mungesén e arsyeshmérisé
sé kérkesés éshté i paligishém sipas nenit 52, paragrafit 1.1, lexuar sé bashku me nenin 4, paragrafi 2 i
Ligjit pér Procedurén Administrative, sepse €shté nxjerré né mungesé té autorizimit nga njé ligj duke
gené se e ka refuzuar kérkesén duke u thirrur né njé bazé inekzistente ligjore, pra pa pasur autorizim
nga njé bazé ligjore.

11. Pérkatésisht, ,,mungesa e arsyeshmérisé* nuk pérbén bazé ligjore pér refuzimin e kérkesés

pér ndérrim t€ emrit. Sipas nenit 4, paragrafi 2 Ligji pér Procedurén Administrative pércaktohet si

vijon:

"Veprimi Administrativ g€ cénon apo mund té cénojé njé té€ drejté apo interes

juridik té njé personi, duhet té jeté i autorizuar nga njé ligj".

12. E drejta pér té kérkuar ndérrimin e emrit personal éshté e drejté gé i takon té gjithé qytetaréve té
moshés madhore né Republikén e Kosovés sipas nenit 12 t€ Ligjit pér Emrin Personal, ku
pércaktohet:

“Qytetari i moshés madhore mund ta ndérrojé emrin personal né bazé té
kérkesés sé tij.”

13. Procedura pér ndérrimin e emrit i ka kufizimet e veta té cilat jané té parapara né nenin 18 té Ligjit
pér Emrin Personal ku numérohen pengesat pér ndérrimin e emrit personal pér qytetarét e moshés
madhore né njé listé taksative. Asnjéri nga rastet e pérmendura nuk e pércakton mungesén e
arsyeshmérisé sé kérkesés pér ndérrimin e emrit si bazé ligjore pér refuzimin e kérkesés pér ndérrimin
e emrit personal. Lista taksative e pengesave né nenin 18 té Ligjit pér Emrin Personal numron kéto
raste:

Neni 18
Pengesat pér ndérrimin e emrit personal

"18.1. Qytetarit kundér té cilit zhvillohet procedura pér vepér penale pér té cilén
ndiqet sipas detyrés zyrtare i cili éshté dénuar pér vepér té kétillé penale, derisa nuk
i éshté ekzekutuar dénimi ose gjithnjé derisa té vazhdojné pasojat juridike té
dénimit, si dhe as personit pér té cilin konstatohet se kérkesén e ka paraqitur pér
t'iu shmangur detyrimeve té pércaktuara me ligj, nuk do t’i lejohet ndérrimi i emrit
personal.

18.2. Nése emri personal i éshté ndérruar qytetarit, kundér té cilit zhvillohet
procedura penale pér vepér penale, zyra e gjendjes civile q€ né afatin prej tre ditésh
pas aprovimit té€ ndérrimit duhet ta njoftojé gjykatén né té cilén zhvillohet

procedura penale.



18.3. Zyra e regjistrimit civil mund te kérkoj nga Gjykata dhe Prokuroria verifikimin
e vértetésisé té t€ dhénave té parashtruara nga aplikuesi lidhur me dokumentet nga
neni 17 i kétij ligji.

18.4. Nése emri personal éshté ndérruar me kérkesé t€ palés né proceduré
administrative té organit t€ gjendjes civile, pér pesé vitet e ardhshme, palés nuk do
t'i lejohet sipas sé njéjtés proceduré ndérrimi i serishém i emrit personal nga organi i
gjendjes civile."

14. Pra, bazat e pérmendura mé sipér jané bazat ligjore mbi té cilat organi pérkatés administrativ ka
autorizim ligjor dhe mund té nxjerré vendim refuzues ndaj kérkesés pér ndérrim té emrit. Asnjéra nga
bazat e mésipérme nuk e pércakton mungesén e arsyeshmérisé sé kérkesés si bazé pér refuzimin e
kérkesés pér ndérrim té emrit.

15. Kétu éshté me réndési t€ theksohet se Ligji pér Ndérrimin e Emrit nuk pérmbané asnjé

dispozité qé kérkon nga Parashtruesi arsyetimin e kérkesés pér ndérrimin e emrit. Mé tej, Udhézimi
Administrativ pér Ndérrimin e Emrit Personal né nenin 6 i emron arsyet pér té cilat shtetasi i
Kosovés mund té kérkojé ndérrimin e emrit, mirépo né asnjé dispozité nuk pércakton se kérkesa pér
ndérrimin e emrit mund té refuzohet né rast se arsyeja e dhéné konsiderohet se nuk géndron apo se
éshté e pamjaftueshme. Pérve¢ formularit, jané njé numér dokumentesh qé kérkohen pér té
déshmuar se personi nuk éshté nén hetime, se nuk éshté dénuar pér vepér penale, se nuk ka obligime
tatimore ndaj shtetit dhe se nuk e ka ndérruar emrin né pesé vitet e fundit. Pra dokumentet qé duhet
bashkéngjitur né kérkesén pér ndérrim té emrit ndérlidhen drejtpérdrejté me pengesat e listuara né
nenin 18 té Ligjit pér Ndérrimin e Emrit.

16. Obligimi pér deklarim té arsyes pér ndérrimin e emrit né bazé t€ Udhézimit té lartécekur,

gjaté parashtrimit té kérkesés pér ndérrim té emrit éshté i natyrés deklarative. Kjo kuptohet nga veté
fakti se mjafton qé arsyeja té rrumbullaksohet né kérkesé-formularin qé dorézohet pér ndérrimin e
emrit dhe nuk ka nevojé té paraqitet kérkesé me arsyetim narrativ pér personin qé kérkon ndérrimin
e emrit. Parashtruesi né rastin konkret ka paraqgitur kérkesén né formé narrative me vetédéshiré ku
ka spjeguar se éshté person transgjinor, dhe bashké me té e ka dorézuar edhe formularin e plotésuar
té kérkesés sé gatshme ku ka shénuar arsyen e paraqitjes sé kérkesés pér ndérrimin e emrit: “emri e
pengon integrimin e personit né shoqéri”.

17. Andaj, duke u bazuar né té thénat e mésipérme dhe duke u nisur nga fakti se lista e

pengesave pér ndérrimin e emrit g€ pércaktohet né nenin 18 té Ligjit pér Ndérrimin e Emrit
Personal éshté listé taksative, organi administrativ nuk mund ta shpiké njé bazé té re pér refuzimin e
kérkesés pér ndérrim té emrit sepse autorizimi i tij ligjor €shté 1 kufizuar sipas nenit 4, paragrafi 2 té
Ligjit pér Procedurén Administrative. Ky nen, pércakton se veprimi administrativ qé cénon apo
mund té cénojé njé t€ drejté duhet té jeté i autorizuar nga njé ligj.

18. N¢ rastin e Parashtruesit me refuzimin e ndérrimit t€ emrit t€ tij nga “Blerta” né “Blert”

kemi t€ béjmé me cénimin e té drejtés se tij né privatési pasi ¢ ARC i ka mohuar té Parashtruesit té
drejtén qé té€ njihet me emrin qé pérkon me identitetin e tij gjinor. E drejta né njohjen e identitetin



gjinor mbrohet brenda té drejtés sé privatésisé sipas praktikés gjyqésore t&¢ GJEDN]3, dhe né bazé té
nenit 36 té¢ Kushtetutés sé¢ Republikés sé Kosovés, nenit 8 t&¢ KEDN]. Sipas GJEDN] koncepti i “té
drejtés né jeté private” éshté term i gjeré dhe nuk mund té kapet né njé pérkufizim té ngushté.4 Ai e
pérfshiné integritetin fizik dhe psiqik t€ njé personi dhe ndonjéheré mund té pérfshijé edhe aspekte
té identitetit fizik dhe social individit.5 Elemente té tilla si, pér shembull idenfitikimi gjinor, emri,
orientimi seksual dhe jeta seksuale hyjné brenda sferes personale té mbrojtur nga neni 8 KEDN]J.6
Pér mé tepér, GJEDN]J ka theksuar se nocioni i autonomisé personale éshté princip i réndésishém
qé e pércakton interpretimin e garancave nén nenin 8 KEDN] dhe qé, duke gené se né veté esencén
e KEDN]J géndron respekti pér dinjitetin dhe liriné njerézore, e drejta e personave transgjinor né
zhvillim personal, siguri fizike dhe morale éshté e mbrojtur nga Konventa.7

19. Prandaj, Vendimi i ARC me t€ cilin éshté refuzuar kérkesa e Parashtruesit pér t'ia ndérruar

emri ashtu qé té€ jeté né pérputhje me identitetin e tij gjinor paraqet shkelje té sé drejtés sé privatésisé
e po ashtu edhe shkelje té sé drejtés sé pacenueshmérisé sé dinjitetit té Parashtruesit q¢ mbrohet me
nenin 23 té Kushtetutés sé¢ Kosovés.

Vendimi 1 ARC éshté diksriminues

20. ARC nuk ka pasur autorizim nga njé ligj pér ta refuzuar kérkesén pér ndérrim té emrit né

bazé t€ “mungesés sé arsyeshmérisé sé kérkesés”. Pérveg késaj, Vendimi refuzues duhet té anulohet
nga Gjykata pér shkak se arsyetimi i dhéné pér refuzimin e kérkesés éshté diskriminues. Kjo ngase,
ARC konstaton se dhénia e arsyetimit se personi déshiron ta ndérrojé emrin pér shkak té identitetit
té tij gjinor, nuk pérbén arsye té mjaftueshme pér qytetarét e Kosovés qé ta shfrytézojné té drejtén e
tyre né ndérrimin e emrit. Vendimi refuzues 1 ARC-sé bén dallimin e njéherésh edhe pérjashtimin e
Parashtruesit né bazé té identitetit té tij gjinor duke cénuar té drejtén e Parashtruesit pér tu trajtuar
né ményré té barabarté dhe pér té mos u diskriminuar. Kjo e drejté éshté e garantuar me nenin 24 té
Kushtetutés sé Kosovés, ndérkaq diskriminimi né bazé té identitetit gjinor pércaktohet né nenin 1,
paragrafit 1 té Ligjit pér Mbrojtje nga Diskriminimi. Arsyetimi i Vendimit t&¢ ARC pérputhet
plotésisht me definicionin e diskriminimit sipas nenit 3, paragrafi 2 i Ligjit pér Mbrojtje nga
Diskriminimi, ku theksohet:

“2. Diskriminim éshté ¢do dallim, pérjashtim, kufizim ose preferencé né

cfarédo baze té pércaktuara né nenin njé (1) té kétij Ligji, q¢ ka pér

qéllim apo efekt té€ zhvleftésoj ose cénoj njohjen, gézimin ose ushtrimin,

né té njéjtén ményré me té tjerét, té té drejtave dhe lirive themelore té

njohura nga Kushtetuta dhe ligjet tjera té aplikueshme né Republikén e

Kosovés.”
21. Arsyetimi i dhéné nga ARC e pérjashton Parashtruesin nga gézimi i t€ drejtés sé tij né njohjen
ligiore t€ identitetit gjinor duke mos e pérfillé identitetin gjinor si kategori t€ mbrojtur ligjore dhe
duke cilésuar se arsyetimi se personi €shté transgjinor nuk éshté arsyetim i mjaftueshém pér ta

3Shih praktikén gjyqésore t¢ GEDN]J: B. kundér Francés, nr.13343/87, GJEDN], 25 mars 1992; Christine Goodwin
kundér Mbretérisé sé Bashkuar, nr.28957/95, GJEDN], 11 korrik 2002; A.P., Garcon dhe Nicot kundér Francés, Nr.
79885/12, 52471/13 dhe 52596/13, GJEDN], 6 prill 2017.

4
Van Kiick kundér Gjermanisé, GJEDN]J, Nt.35968/97,12 shtator 2003, paragrafi 69 dhe referencat né €.
5

Ibid.

6

Ibid.

7

Ibid. 8



gézuar t€ drejtén pér ta ndérruar emrin. Pér mé tepér, Vendimi i ARC-sé nuk i pérgjigjet fare
pretendimeve né lidhje me shkeljet e té drejtave fundamentale té Parashtruesit té listuara né ankesén
ndaj Vendimit té Zyrés sé Gjendjes Civile. E madje nuk i pérfillé fare dispozitat e Ligjit pér Barazi
Gjinore apo Ligjit pér Mbrojtje nga Diskriminimi dhe nuk i trajton vendimet nga praktika e GJEDN]
té paraqitura nga Parashtruesi si né kérkesén fillestare ashtu edhe né ankesé.

22. Rrjedhimisht, me vértetimin e Vendimit té Zyres sé¢ Gjendjes Civile, ARC i ka mohuar
Parashtruesit té drejtén g€ t'i njihet ligjérisht identiteti i tij gjinor dhe té reflektohet né regjistrin
géndror civil duke e refuzuar kérkesén pér hegjen e njé shkronje té vetme né emrin e Parashtruesit —
pra nga “Blerta” né “Blert”. Késhtu, ARC ka shkelur té drejtén e Parashtruesit né privatési té
garantuar né nenin 36 t€ Kushtetutés, nenin 8§ KEDN]J dhe me praktikén gjyqésore té GJEDN],
nenin 23 té Kushtetutés sé¢ Republikés sé Kosovés qé garanton pacenueshmériné e dinjitetit té
njeriut, nenin 24 1 Kushtetutés sé Republikés s¢ Kosovés qé garanton baraziné dhe
mosdiskriminimin para ligjit. Prandaj, Vendimi refuzues i ARC pér ndérrim té emrit Eshté 1
kundérligishém sepse éshté nxjerré né kundérshtim me Kushtetutén e Republikés sé Kosovés dhe
ligjet tjera materiale dhe si i tillé Vendimi i ARC éshté diskriminues dhe si i tillé duhet té€ anulohet.

Detyrimi pér ofrimin e dokumenteve shtesé

23. Né Vendimin e ARC theksohet se Parashtruesi nuk ka dorézuar déshmi, fotografi dhe
dokumente tjera qé do té déshmonin se emri e pengon integrimin e personit né shoqéri. Detyrimi
apo kérkesa kundrejt palés pér dorézimin e déshmive, shkresave, shénimeve tjera apo fotografive
dhe dokumenteve arkivore qé e déshmojné kété nuk pérmendet as né Ligjin pér Ndérrimin e Emrit
Personal, as né Udhézimin Administrativ pér Ndérrimin e Emrit Personal dhe as qé éshté kérkuar a
pérmendur ndonjéheré nga Zyra pér Gjendjen Civile né Gjakové gjaté procesit té paraqitjes sé
kérkesés, apo nga ARC gjaté procesit té€ ankimimit té vendimit t€ Zyrés sé Gjendjes Civile né
Gjakové.

24. Si¢ u shtjellua mé herét, Zyra e Gjendjes Civile né Gjakové dhe ARC nuk kané pasur bazé

ligjore pér refuzimin e kérkesés pér ndérrim té emrit pér shkak t€ mungesés sé arsyeshmérisé.
Mirépo, edhe po té géndronte pretendimi i ARC se kérkesa éshté dashur té mbéshtetet me
dokumente shtesé qé e vértetojné arsyeshmériné e saj, Zyra e Gjendjes Civile dhe ARC kané pasur
obligim qé t'i kérkojné déshmi shtesé Parashtruesit gjaté paraqitjes sé kérkesés, apo gjaté marrjes sé
vendimit pér ankesén e Parashtruesit né ményré qé ta vértetojné drejté gjendjen faktike.

25. Parimi i informimit dhe ndihmés aktive éshté njé ndér parimet themelore gé e rregullon

raportin né mes té autoriteteve publike dhe qytetaréve. Pérkatésisht, nenit 11 i Ligjit pér Procedurén
Administrative pércakton:

Neni 11

Parimi i informimit dhe ndihmés aktive

,» 1. Organi publik, qé zhvillon procedurén administrative, siguron qé mosdija e palés té
mos pérkeqésojé mbrojtjen e té drejtave dhe interesave juridike, qé ajo ka sipas ligjit.
Organi publik, né vecanti, informon palén pér té drejtat dhe detyrimet e saj né
procedurén administrative, si dhe pér pasojat juridike té veprimeve a mosveprimeve té
saj gjaté késaj procedure.



2. Organi publik, gjaté procedurés administrative, ndihmon qé palét t€¢ mbrojné dhe
realizojné té drejtat dhe interesat e tyre juridike, sa mé lehté té jeté e mundur por pa cenuar
té drejtat dhe interesat juridik té personave té tjeré.

3. Organi u siguron personave té interesuar dhe paléve informacion té sakté&, t&
qarté dhe t& kuptueshém rreth:

3.1. ményrés si té fillojné njé proceduré té caktuar administrative, brenda fushés pérkatése
té kompetencés;

3.2. kérkesave thelbésore ligjore si dhe procedurave e formaliteteve té parashikuara
pér nxjerrjen e njé akti administrativ apo realizimin e njé akti real té kérkuar,
pérfshiré kétu edhe dokumentet dhe deklaratat qé duhen parashtruar;

3.3. afatit kohor pér njoftimin e vendimit pérfundimtar, si dhe

3.4. mjeteve juridike né dispozicion té palés dhe ményrén e ushtrimit té tyre.”

26. MEé tutje, sipas nenit 73, paragrafi 4 i Ligjit pér Procedurén Administrative parashihet qé organi
publik duhet té kérkojé plotésimin e kérkesés sé palés nése éshté e nevojshme, pérkatésisht ky nen
pércakton:

“Otrgani publik perpiget te kuptojécfarékérkohet ne” kérkesén e parashtruar dhe dese
éshtée nevojshme kontakton kérkuesin pér sqarime te metejshme™apo per plotésimin

e saj.”

27. Rrjedhimisht, organi publik ka pér detyré qé t€ marré iniciativén né raste kur konsideron se
informatat shtesé apo dokumentet plotésuese do ta ndihmonin g€ t€ kuptojé se ¢faré déshiron qé té
arrijé pala me kérkesén e parashtruar.

28. Kétu vlen t€ pérmendet se Zyra e Gjendjes Civile, para se t€ marré vendim pér kérkesat e

paléve qé kérkojné ndérrimin e emrit personal merr rekomandim nga ARC pér aprovim apo refuzim
té kérkesés pér ndérrim té€ emrit. Sipas nenit 8, paragrafi 4 t&¢ Udhézimit Administrativ pér Ndérrimin
e Emrit, Zyra e Gjendjes Civile vendosé né bazé té¢ Rekomandimit té Komisionit té themeluar nga
Ministri pér verifikim té kérkesave pér ndérrim té emrit. Pra, ARC né momentin kur e ka dhéné
rekomandimin negativ pér kérkesén e Parashtruesit tek Zyra e Gjendjes Civile né Gjakové, e ka
pasur mundésiné qé té spjegojé géndrimin e ARC se si mund té déshmohet ndérrimi i emrit kur ai e
pengon integrimin e personit né shoqgéri.

29. NEé rastin e Parashtruesit, as Zyra e Gjendes Civile e as ARC nuk e kané kontaktuar

Parashtruesin dhe nuk kané kérkuar déshmi apo dokumente shtesé qé do ta mbéshtesnin kérkesén
pér ndérrimin e emrit.

30. ME tej, n€ nenet 131-132 e Ligjit pér Procedurén Administrative, parashihet procedura e
shqyrtimit té ankesés sé palés sé pakénaqur nga vendimi i organit kompetent publik dhe pérveg
tjerash pércaktohet:

Neni 131

Procedura e shqyrtimit t& ankesés nga organi kompetent publik

“(...)2. Organi kompetent publik fillimisht do té€ shqyrtojé nése ankesa éshté e pranueshme
dhe, vetém nése ankesa éshté e pranueshme, do té shqyrtojé ligjshmériné dhe
pérshtatshmériné e aktit administrativ. Nése éshté e nevojshme, organi kompetent publik
mund té kryejé shqyrtime (hetime) administrative shtesé. (...)”

Neni 132
Procedura e shqyrtimit t& ankesés nga organi epror

“1. Né rastin e paraparé nga paragrafi 5 1 nenit 131 té kétij Ligji, organi epror do té shqyrtojé
ankesén dhe, nése éshté e nevojshme, do té zhvillojé shqyrtime shtesé, apo do té
urdhérojé organin kompetent qé té zhvillojé shqyrtime té tilla dhe té njoftojé pér to.
Paragrafi 2 dhe 3 i nenit 131 té kétij Ligji zbatohen edhe né kété rast. (...)”

31. Pra, edhe Zyra e Gjendjes Civile edhe ARC kané pasur detyrim qé t€ zbatojné né pérpikshméri
procedurén administrative né lidhje me shqyrtimin e kérkesés sé Parashtruesit dhe mé voné ankesés
s¢ paragitur ndaj Vendimit t¢ ARC. Rrjedhimisht, kéto organe administrative éshté dashur qé
Parashtruesit t'1 kérkojné dokumente shtesé dhe té kryejné hetime shtesé né lidhje me kérkesén dhe
ankesén.

32. Rrjedhimisht, Zyra e Gjendjes Civile dhe ARC, sé pari nuk kané pasur autorizim ligjor qé té

nxjerrin vendim refuzues pér kérkesén pér ndérrim té emrit pér shkak té mungesés sé arsyeshmérisé
dhe sé dyti, edhe po té kishin pasur autorizim ligjor, nuk kané vepruar konform dispozitave té Ligjit
té Procedurés Administrative pér vértetimin e gjendjes faktike. Prandaj Vendimi Nr.64/04 i ARC
éshté nxjerré né kundérshtim me ligjin material, éshté diskriminues dhe kundérkushtetues e si 1 tillé

duhet té anulohet nga kjo gjykaté.

ii. Refuzimi i kérkesés pér ndérrimin e shénuesit té gjinisé

33. Né Vendimin refuzues té¢ ARC éshté vlerésuar se kérkesa e Parashtruesit pér ndérrimin e
shénuesit t€ gjinisé éshté e pabazuar sepse nuk ka paraqitur raport mjekésor i cili do t€ déshmonte
ndérrimin e gjinisé si pérbérés 1 gjendjes civile. Ky Vendim éshté bazuar né nenin 11 dhe nenin 32 té
Ligjit N1r.04/L-003 pér Gjendjen Civile (,,Ligji pér Gjendjen Civile®).

34. ARC né Vendim ka dhéné arsyetimin si vijon:

5 (-.) sipas ligjit nénkuptohet qé vértetimi i gjinisé dhe eventualisht korrigjimi i kétij
pérbérési té gjendjes civile béhet vetém me njé raport mjekésor apo vendim
mjekésor qé sipas Ligjit duhet ta bé&jé mjeku, pra paraprakisht personi duhet qé
ndryshimet eventuale té€ pérbérésve té gjendjes civile qé& jané fakte qé
rrjedhin nga ngjarje natyrore ku pérfshihen edhe gjinia e personit si fakt
natyror duhet té rregullohen me raport mjekésor pastaj raporti mjekésor
prodhon pasoja juridike né pérbérésit e gjinisé civile té njé personi si qé éshté e
cekur né nenin 32 té Ligjit pér Gjendjen Civile.“

35. Pra, sipas ARC, pasi qé Parashtruesi nuk ka ofruar raport mjekésor qé vérteton ndryshimin e
gjinisé si fakt natyre nuk i ka plotésuar kushtet ligjore sipas nenit 11 dhe nenit 32 té Ligjit pér
Gjendjen Civile né lidhje me ndérrimin e shénuesit t€ gjinisé né regjistrin civil géndror.

36. Neni 11 i Ligjit pér Gjendjen Civile parasheh: “Lindja, koha e lindjes, gjinia, amésia dhe

vdekja, vértetohen rregullisht si fakte juridike, nga personat dhe organet té ciléve iu njihet kjo e

drejté, né pérputhje me legjislacionin né fuqi.”

37. Ndérsa neni 32 i Ligjit pér Gjendjen Civile pércakton dokumentet né bazé té lindjes si vijon:
“Lindjet si fakt, kohé, vend, gjinia dhe amésia vértetohen me raport mjekésor ose procesverbal, té

hartuar né kohén e lindjes, 1 cili vértetohet nga personeli mjekésor i pranishém, si dhe pérgjegjési i
trenit, kapiteni i anijes ose i aeroplanit né udhétim, drejtuesi i burgut, organi 1 rendit publik, apo
zyrtaré té pérfaqésive diplomatike jashté shtetit, né mungesé té personelit mjekésor.”

38. ARC ka interpretuar procedurén pér njohjen ligjore té gjinisé me té cilén identifikohet

personi duke u bazuar vetém né njé ligj, e pa i pérfillur e konsultuar ligjet tjera e Kushtetutén e
Kosovés té cilat pérmbajné pércaktime me réndési pér rregullimin e késaj procedure. Rrjedhimisht
procedura né fjalé éshté nxjerré né kundérshtim me ligjin material dhe Kushtetutén e Kosovés dhe
pérbén shkelje té lirive dhe té drejtave té njeriut. Pasi qé praktika e GEDN]J mbizotéron né
interpretimin e lirive dhe té drejtave té njeriut né legjislacionin kosovar, sipas nenit 53 té
Kushtetutés, né vazhdim do té trajtohet vendimi kryesor 1 GJEDN] né lidhje me ¢éshtjen né
shqyrtim e mé pas Ligji pér Barazi Gjinore.

Praktika e GJEDN]

39. Kushtézimi i njohjes ligjore té gjinisé me té cilén personi identifikohet me paragitjen e

raportit mjekésor qé vérteton kryerjen e ndryshimin e seksit biologjik (pra ndérhyrjeve kirurgjike
dhe/ apo trajtimit hormonal qé e shkakton ndryshime té pakthyeshme té sekstit te personi) éshté
trajtuar nga GJEDN]J né vendimin e nxjerré né vitin 2017 pér rastin A.P. Gargon dhe Nicot kundér
Francés.

40. Sipas GJEDN] kushtézimi i njohjes ligjore té gjinisé me ndérhyrje fizike te personat qé e

kérkojné kété té drejté pércillet me njé mundési té€ madhe té€ shkaktimit té sterilizimit te personat qé e
kérkojné kété té drejté, prandaj kushtézimi i tillé i njohjes ligjore té gjinisé sé personit ndérlidhet
drejtépérdrejté me integritetin fizik té individit.8 Né vendimet e méparshme GJEDN] ka vendosur se
nocioni i autonomisé personale éshté princip i réndésishém gjaté interpretimit té garancave qé dalin
nga neni 8 1 KEDN] dhe e drejta né identitet gjinor dhe zhvillim personal éshté aspekt fundamental 1
té drejtés sé privatésisé.9

41. Né vendimin pér rastin A.P. Gargon dhe Nicot kundér Frances, gjykata kishte vérejtur se né

Francé, né ményré qé personi ta fitojé té drejtén qé t’1 njihet ligjérisht identiteti gjinor, nuk kishte
zgjidhje tjetér pérpos nénshtrimit té trajtimeve mjekésore, apo ndérhyrjeve kirurgjike té cilat
shkaktonin ndryshime té pakthyeshme né dukjen e personit.10 GJEDN] konstatoi se kjo
praktiké

sipas t€ gjitha gjasave do té thoté qé personi duhet té sterilizohet.11 Mirépo, jo té gjithé

personat
transgjinor déshirojné, dhe jo té gjithé munden t’i nénshtrohen trajtimit mjeksor apo ndérhyrjeve
kirurgjike qé sjellin pasoja té tilla.12 GJEDN] ka vendosur se praktika té tilla nuk jané né

8A.P., Garcon dhe Nicot kundér Francés, Nr. 79885/12, 52471/13 dhe 52596/13, GJEDN], 6 prill 2017, paragrafet
120-123.

9
Van Kiick kundér Gjermanisé, GJEDN]J Nr.35968/97,12 shtator 2003, par.69 dhe referencat né té.
10

A.P., Gar¢on dhe Nicot kundér Francés, Nr. 79885/12, 52471/13 dhe 52596/13, GJEDN], 6 prill 2017, paragrafi 126.
11

Ibid.

12

Ibid. 12



pérputhshméri me repektin pér liriné njerézore dhe dinjitetin qé éshté njéherésh njé ndér parimet
kryesore t¢ KEDN]J.13

42. Rrjedhimisht, me Vendimin e ARC me t€ cilin éshté kérkuar raport mjekésor qé vérteton

ndryshimin e gjinisé, éshté cénuar dinjiteti i Parashtruesit né bazé té nenit 23 KEDN] sipas
interpretimit té té drejtave dhe lirive té njeriut nga GJEDN].

43. Pér mé tepér, GJEDN] e ka vlerésuar kushtézimin e njohjes ligjore té identitetit gjinor edhe
brenda té drejtés né pacenueshmériné e integritetit fizik.14 Sipas GJEDN], né fushén e
asistencés

mjekesore, imponimi i trajtimit mjekésor ndaj njé personi té paafté mendérisht pa pélqimin e tij
ndérhyné né té drejtén e tij apo saj né integritet fizik.15 Trajtimi mjeksor nuk mund té
konsiderohet

se éshté dhéné me pélgim t€ vérteté, nése mos-nénshtrimi ndaj trajtimit mjekésor e pengon personin
té g€zojé té drejtén e tij apo saj né identitet gjinor dhe né zhvillim personal 1 cili éshté aspekt

fundamental i t€ drejtés pér respektimin e jetés private.16

44. Rrjedhimisht, GJEDN] ka vlerésuar se kushtézimi 1 njohjes s€ identitetit gjinor té personave
transgjinor me ndérhyrje kirurgjike sterilizuese apo trajtim mjeksor, ose ndérhyrje kirurgjike apo
trajtim mjeksor qé ka mundési té médha té shkaktojé sterilizim, té cilin ata nuk déshirojné ta béjné,
rezulton né kushtézimin e gézimit t€ s€ drejtés sé privatésisé té garantuar me nenin 8 me hegjen doré
nga gézimi i drejtés sé€ tyre né integritetit fizik q¢ mbrohet edhe nga neni 3 1 KEDN]J.17

45. Prandaj GJEDN]J ka vendosur se refuzimi i kérkesave té parashtruesve pér ndryshimin e

gjendjes sé tyre civile me arsyetimin se ata nuk kané ofruar prova té pakthyeshme té ndryshimit té
dukjes sé tyre — pra qé iu kané nénshtruar ndérhyrjeve kirurgjike apo trajtimit mjeksor 1 cili pérmban
njé mundési té€ madhe t€ sterilizimit — ka pér pasojé déshtimin e shtetit né pérmbushjen e obligimeve
pozitive pér té siguruar té drejtén né jeté private.18 Andaj, né lidhje me kété kushtézim GJEDN]

ka
vendosur se éshté shkelur e drejta né privatési e parashtruesve.19

46. Baza kryesore mbi t€ cilén éshté mbéshtetur Vendimi nga ARC né rastin e Parashtruesit

éshté se Parashtruesi nuk ka ofruar raportin mjeksor i cili i evidenton ndryshimet né gjininé e

Parashtruesit. Si i tillé, ky kushtézim i njohjes ligjore té identitetit gjinor té Parashtruesit éshté né
kundérshtim me praktikén gjyqésore t&€ GJEDN] e cila éshté autoriteti kryesor pér interpretimin e
lirive dhe té drejtave té njeriut né Kosové sipas nenit 53 té Kushtetutés, dhe e shkelé té drejtén e

Parashtruesit né jeté private qé garantohet me Kushtetuté.

13 A.P., Garcon dhe Nicot kundér Francés, Nr. 79885/12, 52471/13 dhe 52596/13, GJEDNY], 6 prill 2017, paragrafi 128
dhe referencat né té.

14
A.P., Garcon dhe Nicot kundér Francés, Nr. 79885/12, 52471/13 dhe 52596/13, GJEDN], 6 prill 2017, paragrafi 127
dhe referencat né té.

" A.P., Gar¢on dhe Nicot kundér Francés, Nr. 79885/12, 52471/13 dhe 52596/13, GJEDNJ, 6 prill 2017, paragrafi 130
dhe referencat né té.

fbid.

17

Ibid, paragrafi 131.

18

Ibid.
19

Ibid. 13



47. Vendimi i ARC me t€ cilin éshté refuzuar kérkesa pér ndérrimin e shénuesit té gjinisé, pérveg qé
éshté nxjerré né kundérshtim me praktikén e GJEDN]J-sé, éshté nxjerré edhe né kundérshtim me
Ligjin pér Barazi Gjinore i cili si ligj i vecanté qé rregullon ¢éshtje qé ndérlidhen me gjininé, éshté
dashur t€ merret parasyshé nga ARC gjaté martjes sé vendimit.

48. Sipas nenit 3, paragrafi 1.3 té Ligjit pér Barazi Gjinore, “gjinia mashkullore” definohet si:

“cdo person qé e konsideron veten si té tillé pavarésisht moshés dhe statusit martesor”. Pra
né kété definicion nuk hyn pércaktimi i seksit qé personi ka pasur né lindje, por me réndési éshté
vetém pérceptimi subjektiv 1 gjinisé apo gjinia t€ cilén personi e konsideron si té veten. Sipas
maksimés Jex specialis derogat legi generals, kur dy ligje pérmbajné dispozita g€ e rregullojné ¢éshtjen e
njejté, ligji 1 vecanté mbizotéron ndaj ligjit té€ pérgjithshém. Duke qené se Ligji pér Barazi Gjinore
éshté ligj 1 vecanté (lex specialis) qé rregullon né ményré té vecanté ¢éshtje qé kané té béjné me gjininé,
ky ligj gjithmoné ka pérparési ndaj ligjeve tjera té pérgjithshme qé trajtojné ¢éshtje qé ndérlidhen me
gjininé. N¢ rastin konkret, Ligji pér Barazi Gjinore e derogon Ligjin pér Gjendjen Civile pér shkak se
ky i fundit éshté ligj i pérgjithshém (lex generali). Madje Ligji pér Barazi Gjinore mbizotéron né
interpretimin e ¢€shtjes s€ njohjes sé identitetit gjinor edhe sipas maksimés lex posterior derogat legi
priori, apo ligji 1 11 mbizotéron ndaj ligjit té vjetér, sepse Ligji pér Barazi Gjinore éshté nxjerré né vitin
2015, ndérsa Ligji pér Gjendjen Civile éshté nxjerré né vitin 2011.

49. Né nenin 2, paragrafi 1 t€ Ligjit pér Barazi Gjinore fushéveprimi i kétij ligji pércaktohet si
vijon:

“l. Ky ligj vlen pér meshkujt, femrat dhe personat qé kané njé
karakteristiké té mbrojtur té€ identitetit gjinor apo té scksit, si dhe
garanton mundési dhe trajtim t€ barabarté, né sferén publike dhe
private té jetés shogérore, duke pérfshiré jetén politike dhe publike,
punésimin, arsimin, shéndetésiné, ekonominé, pérfitimet shoqérore, sportin,
kulturén dhe sferat tjera té pércaktuara me kété ose ndonjé ligj tjetér.”

50. Identiteti gjinor pércaktohet sipas nenit 3, paragrafi 1.9 té Ligjit pér Barazi Gjinore si vijon:

“Identiteti gjinor - kjo karakteristiké e mbrojtur mbulon identitetin qé ka
té béjé me gjininé e njé personi, dukjen apo karakteristikat tjera qé lidhen
me gjininé e njé personi (qofté pérmes ndérhyrjes kirurgjike apo jo)
duke mos marré parasysh seksin qe personi e ka pasur né lindje.”

51. Pra identiteti gjinor éshté karakteristiké qé gézon njohje dhe mbrojtje ligjore me apo pa ndérhyrije
kirurgjike pa e marré parasyshé seksin qé personi e ka pasur né lindje. Eshté e qarté se legjislacioni
kosovar ka pérbrendésuar konceptin e njohjes sé identitetit gjinor té personit edhe pa ndérhyrje
kirurgjike, qé éshté njékohésisht né pérputhje me praktikén gjyqésore t€ GJEDN] e cila éshté
praktika mbizotéruese pér interpretimin e té drejtave t€ njeriut né Kosové sipas nenit 53 té
Kushtetutés sé Kosovés. Andaj, arsyetimi né Vendimin e ARC se Parashtruesi 1 kérkesés pér ndérrim
t€ shénuesit té gjinisé éshté dashur ta bashkéngjesé rasportin mjeksor qé e vérteton ndryshimin e
“gjinisé si fakt natyre” éshté nxjerré né kundérshtim me nenin 3, paragrafi 1.9 té Ligjit pér Barazi
Gjinore dhe né kundérshtim me praktikén gjyqésore t¢ GJEDN] dhe si i tillé éshté kundérkushtetues.

Konventa pér Mbrojtjen e té Drejtave Civile dhe Politike dhe Deklarata Universale pér Mbrojtjen e
té€ Drejtave té Njeriut

52. Obligimi pér respektimin e té drejtés s€ privatésisé parashihet edhe te Konventat dhe
Instrumentet e tjera pér mbrojtjen e té drejtave té njeriut qé pérfshihen né nenin 22 té Kushtetutés
s¢ Kosovés. E drejta né privatési éshté e mbrojtur edhe nga Deklarata Universale pér Mbrojtjen e té
Drejtave té€ Njeriut dhe Konventa Ndérkombétare pér Mbrojtjen e té Drejtave Civile dhe Politike.

53. Forumet kryesore pér promovimin dhe mbrojtjen e té drejtave t€ njeriut né kuadér té

Kombeve té Bashkuara, duke u thirrur né Deklaratén Universale pér té Drejtat e Njeriut, kané
theksuar se shtetet duhet té parashohin mbrojtje nga dhuna dhe diskriminimi né baza té orientimit

ksual dhe identitetit gjinor.20 Pér mé tepér, pér té arritur kété qéllim Késhilli i t€ Drejtave té
f&]eﬂut

1 Kombeve té Bashkuara pér heré té paré ka eméruar njé ekspert té pavarur pér mbrojtjen nga
g.eiskriminimit dhe dhuna e bazuar né orientimin seksual dhe identitet gjinor.21 Né raportin e tij

paré né té cilin ka identifikuar ¢éshtjet kryesore qé e pércjellin kété fenomen negativ té€ shoqérisé,
Eksperti i Pavarur ka gjetur se e drejta qé identiteti gjinor té€ njihet né mjetet e identifikimit éshté

thelbésore pér kété komunitet.22 Gjithashtu, mungesa e njohjes ligjore té tyre mundéson njé

ambient
té urrejtjes dhe diskriminimit té individéve transgjinor.23

Kérkesa pér kompensimin e démit jomaterial

54. Parashtruesi kérkon kompensimin e démit jomaterial pér shkak té shkeljes sé lirive dhe té
drejtave té personalitetit, sipas nenit 183, paragrafi 1 i Ligjit Nr.04/077 pér Marrédhéniet e
Detyrimeve (“LMD”). Mos-njohja e identitetit gjinor té Parashtruesit me nxjerrjen e vendimit
refuzues pér ndérrimin e emrit dhe té shénuesit té gjinisé, ka shkaktuar shqetésim dhe vuajtje psigike
te Parashtruesi duke e béré até té ndihet i pérjashtuar dhe i refuzuar nga shoqéria dhe shteti té cilit ai
1 takon. M€ tej, e ka véné até né njé situaté qé e shkelé vazhdimisht té drejtén e tij né privatési kur i
duhet ta tregojé dokumentin e identifikimit.

55. E drejta e kompensimit, Parashtruesit i takon edhe sipas nenit 41 KEDN] ku pércaktohet

kompensimi né rast se gjykata konstaton se ka pasur shkelje té té drejtave té njeriut. Né shumé raste
té shkeljes sé té drejtés sé privatésisé GJEDN] ka vendosur qé palés i takon e drejta né kompensim
t€ démit jo-material. Rast i tillé éshté rasti Akvidar dhe 1 terét kundér Turgisé kua GJEDN] 1 dha paléve
té drejtén né kompensimin e démit jo-material pasi g€ gjeti se e drejta e tyre né privatési ishte shkelur
Ielaglttghteti turk pasi g€ forcat e sigurisé ia kishin shkatérruar shtépité ankuesve.24 Njé rast tjetér

rasti B. kundér Francés ku GJEDN]J ka vendosur se shteti i Francés ka shkelur té drejtén e privatésisé

Rezoluta e adaptuar me 30 Qershor 2016 e Késhillit té Drejtave té Njeriut, mund té gjindet né
http:/ /www.un.org/en/ga/search/view_doc.asp?symbol=A/HRC/RES/32/2
21
Ibid.
22
Raporti i Ekspertit té Pavarur rreth mbrotjes nga dhuna dhe diskriminimi i bazuar né orientim seksual dhe identitet
gjinor, (A/HRC/35/36 C) Njohja ligjore e identitetit gjinor, paragrafi 57.
“Ibid.
24

Akvidar dhe t€ tjerét kundér Turqisé, Nr.21893/93, GJEDN], 16 September 1996. 15



pér shkak se nuk ia ka njohur ankueses identitetin e saj gjinor dhe ka urdhéruar qé t'i kompensohet
shuma prej 100°000 FRF (Franga Franceze).25

56. Né vendimin pér rastin Dolenec kundér Kroacise GEDN]J ka ritheksuar se shéndeti mendor

%shté g‘esé esenciale e jetés private dhe lidhet me aspektin e integritetit moral té personit.26
rand f

ruajtja e stabilitetit mendor né kété kontekst éshté parakusht 1 domosdoshém 1 respektimit té sé

S%SEE%% né jeté private.27 Parashtruesi ka pérjetuar dhe vazhdon té pérjetojé shqetésim dhe

psiqik pér shkak té mosnjohjes sé identitetit té tij gjinor nga shteti. Rrjedhimisht, shteti duhet ta
kompensojé démin jomaterial té shkaktuar pér shkak té shkeljes sé té drejtés né privatési dhe té
drejtés né jeté t€ dinjitetshme sipas nenit 13, paragrafi 1 LMD. Parashtruesi kérkon qé né emér té
démit jomaterial t'i kompensohet shuma né lartési prej 5'000 Euro.

IV. SHTERIMI I MJETEVE JURIDIKE

57. E drejta e individit qé t€ kérkojé mbrojtje juridike nga Gjykatén Kushtetuese né rast té

shkeljes sé té drejtave dhe lirive té tij kushtézohet nga rregulli i shterjes sé mjeteve juridike,
megjithaté, Parashtruesit duhet té lirohet nga detyrimi i shterimit té té gjitha mjeteve juridike pér
shkak té rrethanave té vecanta té rastit t€ spjeguara mé poshté.

58. Gjykata Kushtetuese ka sqaruar shuméheré né praktikén e saj réndésiné e detyrimit pér té

shterur mjetet juridike. Né esencé, ky detyrim pérbrendéson parimin e subsidiaritetit, q¢ nénkupton
se organet shtetérore dhe gjykatat duhet té kené fillimisht mundésiné té parandalojné apo korrigjojné
%2}%&9“'28 NE té njejtén kohé, detyrimi pér shterjen e mjeteve juridike bazohet né supozimin se

juridik 1 Kosovés siguron mjete efektive pér adresimin e shkeljes sé té drejtave té parapara né
Kushtetut€.29 Mirépo né rastin konkret, mjetet juridike né dispozicion jané jo-efektive pér
adresimin

e shkeljeve pérkatése.

59. Sipas praktikés s¢ GJEDN]J, mjetet juridike qé palét obligohen t’i shterin né lidhje me
shkeljet e pretenduara duhet té jené njékohésisht té qasshme dhe té€ mjaftueshme.30 Ekzistimi
i

mjeteve té tilla duhet té jeté mjaftueshém i sigurté jo vetém né teori por edhe né praktiké,

pérndryshe mjetet juridike do té cilésohen si té papérshtatshme dhe jo-efektive.31 Poashtu,
sipas
GJEDN]J mund té ekzistojné rrethana té posa¢me té cilat e lirojné parashtruesin nga detyrimi 1

hterjes s€ mjeteve juridike té cilat i ka né dispozicion.32 Kété interpretim e ka béré edhe
%jiﬁkg@ﬁr Francés, nr.13343/87, GJEDNY], 25 mars 1992, paragrafi 67.
26

Dolenec kundér Kroacisé, Nr.25282/06, GJEDN] 26 néntor 2009, paragrafi 165 dhe referencat né t.
27

Ibid.
28

Van Oosterwijck kundér Belgjikés, Nt.7654/76, GJEDN]J, 6 néntor 1980, paragrafi 34 dhe referencat né t€; Selmouni
kundér Francés, N1.25803/94, GJEDN], 28 korrik 1999, paragrafi 74 dhe referencat né té.

*Aktvendimi pér Papranueshméri né Rastin Nr.KI47/29, Universiteti AAB-RIINVEST SH.P.K., 21 janar 2010,
paragrafi 16; Aktvendim pér Papranueshméri né Rastin Nr.KI1116/14, Fadil Selmanaj, 19 janar 2015, paragrafi 48.;
Selmouni kundér Francés, Nt.25803/94, GJEDN], 28 korrik 1999, paragrafi 74.

30

Selmouni kundér Francés, Nr.25803/94, GJEDN], 28 korrik 1999, paragrafi 75 dhe referencat né té.

31
Selmouni kundér Francés, Nt.25803/94, GJEDN], 28 korrik 1999, paragrafi 75 dhe referencat né té.

32 16
Van Oosterwijck kundér Belgjikés, Nt.7654/76, GJEDN], 6 néntor 1980, par. 36 dhe referencat né t&, Selmouni

kundér Francés, Nt.25803/94, GJEDN], 28 kotrik 1999, paragrafi 75 dhe referencat né té.



Kushtetuese duke cilésuar se parashtruesi i kékesés né ményré qé té lirohet nga detyrimi i shterjes sé
mjeteve juridike té€ obligueshme duhet té tregojé se:

A. mjeti juridik né té vérteté éshté pérdorur,

B. mjeti juridik éshté i papérshtatshém dhe joefektiv né lidhje e rastin
e parashtruesit,

C. ekzistojné rrethanat e veganta pér shfajsimin e parashtruesit nga

kérkesa pér té shterur té gjitha mjetet juridike.33

60. Gjaté trajtimit té detyrimit t€ palés pér shterjen e mjeteve juridike GJEDN]J ka theksuar se
é?ﬁétimi 1 rregullés qé kété detyrim duhet ta pérfshijé edhe kontekstin.34 Andaj konteksti ligjor

politik né rastin e Parashtruesit do té shtjellohet mé poshté né nén-ndarjen “D”.
A. Mjeti juridik né té vérteté éshté pérdorur

61. Parashtruesi i kérkesés i ka shterur mjetet e rregullta juridike né procedurén administrative

duke ushtruar ankesé ndaj Vendimit té Zyrés pér Gjendjen Civile né Gjakové, me té cilin i éshté
refuzuar kérkesa pér ndérrimin e emrit dhe té shénuesit té gjinisé né dokumente té identifikimit.
Vendimi pér ankesén éshté nxjerré nga ARC me té cilin éshté vértetuar vendimi 1 shkallés sé paré
dhe éshté hedhur poshté ankesa e Parashtruesit si e pabazuar.

62. Parashtruesi poashtu ka dérguar Padi pér Konfliktin Administrativ prané Gjykatés

Themelore né Prishtiné, Departamenti pér Céshtje Administrative dhe né rast té nxjertjes sé
sérishme té vendimit refuzues, do t’1 drejtohet Gjykatés sé Apelit. Sidoqofté, Gjykata Kushtetuese
duhet ta lirojé Parashtruesin nga detyrimi i shterjes sé kétyre mjeteve juridike si e papérshtatshme
dhe jo-efektive sepse mjetet né dispozicion ofrojné siguri vetém teorike e jo edhe praktike pér rastin
e Parashtruesit.

B. Mjeti juridik éshté i papérshtatshém dhe joefektiv né rastin konkret dhe

C. Rrethanat e veganta pér shfajsimin e parashtruesit nga kérkesa pér té shterur té gjitha

mjetet juridike

63. E drejta né proces t€ rregullt dhe pa zvarritje €shté e garantuar me nenin 6, paragrafi 1
KEDN]J ku pércaktohet se “Cdo person ka té drejté qé ¢éshtja e tij té€ dégjohet drejtésisht, publikisht
dhe brenda njé afati té arsyeshém nga njé gjykaté e pavarur dhe e paanshme, e krijuar me ligj.”

“Cdokush gézon té drejtén pér shqyrtim publik té drejté dhe té paanshém
lidhur me vendimet pér té drejtat dhe obligimet ose pér ciléndo akuzé

penale qé ngrihet kundér saj/tij brenda njé afati t& arsyeshém, nga njé
gjykaté e pavarur dhe e paanshme, e themeluar me ligj.”

64. GJEDN]J dhe Gjykata Kushtetuese kané theksuar réndésiné e ndarjes sé drejtésisé pa vonesé dhe
ka konfirmuar se vonesa mund ta rrezikojé efikasitetin dhe besueshmériné e mjetit juridik.35

33 Aktvendim pér Papranueshméri né Rastin Nt.KI116/14, Fadil Selmanaj, 19 janar 2015, paragrafi 45; Aktvendim pér
papranueshméri né Rastin KI145/15, Florent Mucaj, 16 maj 2016, paragrafi 32.

34
Selmouni kundér Francés, Nt.25803/94, GJEDN], 28 korrik 1999, paragrafi 77 dhe referencat né t&.

65. Sipas Raportit t€ Pérgjithshém Vjetor 2017 t€ Késhillit Gjyqésor té Kosovés (“KGJK”), né
Gjykatén Themelore né Prishtiné, Departamenti pér Céshtje Administrative, jané gjithsej 5,304 1éndé
té pazgjidhura.36 Gjaté vitit 2017, jané zgjidhur gjithsej 2,268 1éndé administrative.37 Ndérkaq sipas
Raportit té tre mujorit té paré té vitit 2018, éshté konstatuar se jané gjithsej 5,297 léndé
administrative t€ pazgjidhura.38 Koha e llogaritur e zgjidhjes sé 1éndéve administrative né vitin 2017
sipas kétyre té dhénave pér njé rast llogaritet té jeté péraférsisht 853 dité né shkallé té paré.39

066. Né Gjykatén e Apelit, KGJK né vitin 2017 ka konstatuar se jané gjithsej 418 léndé

%grrrllérgs&ranve té pazgjidhura.40 Ndékaq né Raportin e tre mujorit té paré té vitit 2018 ka

se jané gjithsej 459 1éndé administrative té pazgjidhura.41 N¢é vitin 2017, Gjykata e Apelit ka

pranuar

&%Odg%rédé administrative, ndérsa i ka zgjedhur 472 1éndé.42 Koha e llogaritur e zgjidhjes sé

administrative sipas kétyre t€ dhénave pér njé rast llogaritet t€ jeté péraférsisht 412 dité né shkallé té
dyté.

67. Rrjedhimisht, 1 bie se koha mesatare e llogaritur pér zgjidhjen e njé 1énde administrative qé
procedohet né Gjykatén Themelore dhe né Gjykatén e Apelit éshté 3 vite e 4 mua;j.

68. Komisioni Evropian, né Raportin pér Kosovén té publikuar né prill 2018 ka vlerésuar se

numri i madh i léndéve administrative té pazgjidhura né Gjykatén Themelore véshtiré se do té
zvogélohet né t€ ardhmen, sidomos duke pasur parasyshé ligjin e ri pér kundérvajtje qé ka hyré né

fuqi né janar 2017 i cili rrezikon rritjen e numrit té 1éndéve té pazgjidhura.43
09. Né€ anén tjetér ekziston mundésia reale qé Gjykata Themelore té mos e vendosé rastin sipas

meritave por vetém ta kthejé né proceduré administrative qé e bén kohézgjatjen e procedurés sé
paku dy fish mé té gjaté. Kété problem té trajtimit té 1éndéve administrative nga Gjyqésori e ka
konstatuar edhe Avokati i Popullit né Raportin Ex Officio nr.425/2015 lidhur me mungesén e
mjeteve efektive juridike drejtuar Ministrisé sé Punés dhe Miréqenies Sociale dhe Gjykatés

"rl;(lilemelore né Prishtiné.44 Avokati i Popullit ka konstatuar se né kontestet administrative gjykatat

asnjérén nga procedurat e pérkatése nuk jané léshuar né shqyrtimin e meritave té rastit por vetém i

3H kundér Francés, Nr.10073/82, GJEDN], 24 tetor 1989, paragrafi 58 dhe referencat né t&; Aktvendim pér
papranueshméri né Rastin KI1145/15, Florent Mucaj, 16 maj 2016, paragrafi 33.

36

Késhilli Gjyqésor i Kosovés, Raporti Statistikor i Gjykatave pér 1Vitin 2017, 2017, faqe 9.

57

Ibid.

38

Késhilli Gjyqésor i Kosovés, Raporti Statustikor i Tremujorit t¢ paré 2018 mbi punén e gjykatave, 2018, faqe 9.
39

Kjo formulé e llogaritjes sé€ kohés mesatare pér zgjidhjen e léndéve pérdoret nga Késhilli i Evropés dhe Komisioni
Evropian pér matjen e efikasitetit t€ gjykatave. Llogaritja e procedurave tregon kohén e pérafért né dité qé nevojitet pér
tu zgjidhur njé rast nga gjykata. Ky tregues llogaritet duke e pérpjestuar numrin e léndéve t€ pazgjidhura me numrin e
léndéve té zgjidhura, e né fund duke e shumézuar me numrin e ditéve té vitit 365. Shih: European Commission, The 2017
EU Justice Scoreboard, 2017, fage 7, https://ec.curopa.cu/info/sites/info/files/justice_scoreboard_2017_en.pdf. Kjo
formulé éshté pranuar edhe nga Qeveria e Kosovés, shih: Qeveria e Kosovés, Ministria e Administratés Publike, Koncept
Dokument pér Kontestet Administrative, prill 2017, faqe 4.

Késhilli Gjyqésor i Kosovés, Raporti Statustikor i Tremujorit t¢ paré 2018 mbi punén e gjykatave, 2018, faqe 7.

Késhilli Gjyqésor i Kosovés, Raporti Statistikor i Gjykatave pér 1Vitin 2017, 2017 fage 7.

Komisioni Evropian, Raporti pér Kosovén 2018, 17 prill 2018, faqe 12.

Institucioni i Avokatit t&€ Popullit, Raport Ex-Officio nr.425/ 2015, lidhur me mungesén e mjeteve juridike efektive drejtnar

Ministrise se Punes dbe mizreaenies Sociale dbe Givkates Themelore o Prishtznes. 22 ousht 2016 fage 13.



kané konstatuar shkeljet proceduale.45 Si pasojé, Avokati 1 Popullit ka evidentuar se rastet kthehen
né rishqyrtim tek organi i cili e ka marré fillimisht vendimin dhe ai vendosé sérish njejté, dhe pala
sérish paraqet padi prané gjykatés.46 Ndér té tjera ka konstatuar se ka pasur shkelje té té drejtave té
njeriut nga se padité e ushtruara nga ankuesit té ciléve pér shkak se mjetet juridike né ishin joefektive
dhe nuk siguronin realizimin e té drejtés g€ u takonte ankuesve.47

70. Si¢ u pérmend mé sipér, Parashtruesi ka filluar fazén e tranzicionit fizik né janar 2018 dhe

pér shkak té trajtimit hormonal ai tashmé ka filluar té keté ndryshime té dallueshme fizike duke i
humbur karakteristikat femérore. Pra, deri né momentin e paraqitjes sé késaj kérkese kané kaluar
gjithsej 7 muaj q€ nga fillimi i tranzicionit nga ana e Parashtruesit por ndryshimet fizike jané qarté té
dallueshme si¢ déshmohet nga Raporti Mjeksor né Spitalin Acibadem Sistina 1 muajit gershor 2018 1
bashkéngjitur kétu si Prova Nr.2.

71. Rrjedhimisht, mospérputhja e identitetit gjinor me t€ cilin Parashtruesi identifikohet po

béhet gjithnjé e mé e dallueshme dhe ka pér pasojé né shkelje té njépasnjéshme té sé drejtés sé tij né
privatési, e cila éshté e mbrojtur sipas nenit 33 t€ Kushtetutés s¢ Kosovés, sipas nenit 8 t¢ KEDN]
dhe praktikés s¢ GJEDN].

72. Pér shkak se né Kosové mungon pérkujdesja shéndetésore dhe shérbimet tjera mjeksore pér

personat transgjinor ashtu si¢ edhe éshté konstatuar nga Raportin “Mbrojtja sociale dhe qasja né
kujdesin shéndetésor pér personat transgjinoré né Kosové,“48 Parashtruesi trajtimin e tij

hormonal

dhe vizitat mjekésore i kryen né Shkup — Maqedoni, né spitalin Sistina.49 Gjaté vitit té paré té
tranzicionit i cili ka filluar né janar té kétij viti, Parashtruesit i duhet té béjé vizita mjeksore ¢do katér
muaj (Shih Provén Nr. 2). Kjo do té thoté se pér secilén vizité mjekésore, Parashtruesi duhet ta
kalojé dy heré pikén kufitare Kosové-Magedoni dhe t’1 nénshtrohet kontrollit kufitar e té tregojé ¢do
heré dokumentet e identifikimit té cilat nuk e reflektojné identitetin gjinor té Parashtruesit dhe nuk
pérputhen me dukjen e tij dhe ndryshimet fizike qé ndodhin si rezultat 1 tranzicionit fizik.

73. Tutje, Parashtruesi éshté drejtor 1 OJQ CEL, organizaté kjo qé ka fushéveprimin né avokim,
mbrojtje dhe pérmirésim té jetés sé komunitetit LGBT né Kosové. Pér shkak té pozités sé
Parashtruesit né organizaté, atij 1 bie shpesh qé té marré pjesé né konferenca dhe puntori jashté
shtetit andaj secilén heré i bie té kalojé pérmes pikave té kontrollit kufitar ku i nénshtrohet
kontrollave tjera t€ panevojshme pér shkak té€ mospérputhjes sé dukjes dhe sjelljes sé tij me
dokumentet e tij t€ identifikimit.

74. Rrjedhimisht, pa e paragjykuar vendimin qé do ta merrte Gjykata Themelore né Prishtiné

apo Gijykata e Apelit, periudha e stérgjaté kohore pér shqyrtimin dhe zgjidhjen e njé 1énde
administrative né rastin e Parashtruesit e bén mjetin juridik té papérshtatshém dhe joefektiv pikérisht

pér shkak té rrethanave t€ veganta té rastit konkret. Prandaj, pér Parashtruesin ushtrimi i Padis€ pér
Tbid.
46

Ibid.

47

Ibid.

48
CEL & CSGD, Koalicioni i té drejtave té barabrata pér té gjithé ERAC, Mbrojtja sociale dhe qasja né kujdesin shéndetésor pér

personat transgjinoré né Kosové, 2016, faqe 41-44.

“Shih fagen zyrtare té Spitalit Acibadem Sistina né Shkup ku pércaktohen shérbimet e pérkujdesit mjeksor ndaj

petsonave transgjinor, https://reconstructivesurgery.acibademsistina.com/ 19



Konfliktin Administrativ prané Gjykatés Themelore e mépas potencialisht prané Gjykatés sé Apelit
nuk paraget mjet juridik efektiv sepse nuk e siguron adresimin e shkeljes sé té drejtave té
Parashtruesit brenda njé kohe té arsyeshme si¢ garantohet me Kushtetuté dhe me KEDN]J.
Poashtu, pritja e gjaté ka pér pasojé shkelje té médha e té vazhdueshme té sé drejtés sé privatésisé
s¢ Parashtruesit ¢cdo heré qé i duhet ta kalojé kufirin e Kosovés.

Arsyeshméria e kohézgjatjes sé procedurave

75. Né vendimet paraprake, Gjykata Kushtetuese dhe GJEDN] kané theksuar se kohézgjatja e
procedurave né vetvete nuk e bén mjetin efektiv joefektiv dhe se arsyeshméria e kohézgjatjes sé
procedurave duhet té vlerésohet sipas rrethanave té rastit, pérkatésisht:

i. ndérlikueshméria e rastit,

ii. sjellja e parashtruesit dhe autoriteteve relevante,

iii. ¢faré ka gené né shqyrtim pér parashtruesin né até kontest.50
i. Ndérlikueshméria e rastit

76. GJEDN] e ka marré parasyshé ndérlikueshmériné e rastit gjaté vlerésimit se a e kané

pérmbushur gjykatat kriterin e shqyrtimit té rastit brenda njé kohe té arsyeshme qé éshté
detyrim pozitiv pér shtetet nénshkruese sipas nenit 6 KEDN]. N¢é vendimet Frylender kundér Francés
ggseugomiﬁgemo// S.A. kundér Portugalisé, 51 GJEDN] ka konsideruar se né kéto raste nuk ka

arsyetim qé procesi gjyqésor té zvarritet aq shumé pasi qé€ rastet nuk kané gené edhe aq té
ndérlikuara.52

77. Ndérlikeshméria e rastit mund t€ ndérlidhet me faktet dhe me ligjin e aplikueshém.53 Pér

shembull, né raste kur ka shumé palé apo nése ka njé numér t€ madh provash qé duhen té mbildhen
rasti mund té konsiderohet si i ndérlikuar.54 N¢ rastin e Parashtruesit e kemi vetém njé palé e cila

e
kérkon té drejtén e veté pér ta ndérruar emrin dhe shénuesin e gjinisé dhe té gjitha provat me réndési
jané té bashkéngjitura né kété kérkesé.

78. Sa 1 pérket ndérlikueshmérisé ligjore té rastit, GJEDN] ka vlerésuar se né rastet kur ka pak
precedente né nivel nacional apo kur ekziston nevoja qé té€ konsultohen organe tjera pér
interpretimin e ligjit.55 Sidoqofté, GJEDN] ka vlerésuar se vetém ndérlikueshméria ligjore nuk e

arsyeton kohézgjatjen e stérgjaté té procedurés gjyqésore.56 Kérkesa e Parashtruesit pér ndérrim
té

dinvelleetise englic Rsaste (¥ oY Hu R n GEHRINb werb ¢fj e M are Siim Sirrastiiate Hibiosér Identiteti
Portugalisé, Nt.35382/97, GJEDN]J, paragrafi 19.

Frydlender kundér Francés, Nr.30979/96, GJEDN], 27 gershor 2000, pat.44; Comingersoll A.A. kundér Portugalisé,

Nr.35382/97, GJEDNY], 6 prill 2000, paragrafi 20.

Katte Klitsche de la Grance kundér Italisé, paragrafi 55; Papachelas kundér Greqisé, paragrafi 39

H kundér Britanisé sé Madhe, Nt.9580/81, GJEDN]J, paragrafi 72; Humen kundér Polonisé, Nr.26614/95, GJEDN],
15 tetor 1999, paragrafi 63.

gjinor éshté kategori e mbrojtur ligjore sipas nenit 1 té Ligjit pér Mbrojtje nga Diskriminimi, neni 3,
par.1.9 té Ligjit pér Barazi Gjinore dhe hyn né kuadér té obligimeve pozitive té shtetit pér mbrojtjen
e té drejtés sé privatésisé sipas nenit 30, nenit 22, nenit 53 té Kushtetutés. Praktika gjyqésore e
GJEDN]J ka vendosur njé mori rastesh té cilat specifikojné obligimin pozitiv té shtetit pér njohjen
ligiore té gjinisé me té cilén identifikohet personi dhe ofron njé praktiké té gjeré té asaj se ¢faré
mund té konsiderohet si shkelje e té drejtés sé privatésisé né kontekstin e njohjes ligjore té
identitetit gjinor e ¢ka jo.57 Duke marré parasyshé faktin se té drejtat dhe lirité e qytetaréve té
Kosovés interpretohen né harmoni me vendimet e GJEDN], nuk mund té konsiderohet se rasti
éshté 1 ndérlikuar ligjérisht. Fakti se éshté rasti i paré i paraqitur nga njé person transgjinor qé
kérkon t'1 njihet identiteti i tij gjinor ligjérisht dhe emri i tij té ndérrohet ashtu qé té€ pérkojé me
identitetin e tij gjinor nuk do té duhej té konsiderohe;j si karakteristiké qé€ e bén rastin e ndérlikuar.
Kjo nga se baza ligjore e interpretimit té obligimeve pozitive té shtetit né rastin konkret éshté e
qarté.

ii. Sjellja e parashtruesit dhe autoriteve relevante

79. Parashtruesi ka ushtruar ankesé dhe padi brenda afatit ligjor dhe nuk ekziston asnjé rrethané a
prové pér t€ konsideruar se sjellja e Parashtruesit ka ndikuar apo se do té ndikonte né zvarritjen e
procedurés. Parashtruesi e sheh ndérrimin e emrit dhe té shénuesit té gjinisé si ¢éshtje esenciale pér
zhvillimin e tij personal dhe shogéror, andaj éshté i gatshém t'i shfrytézojé t€ gjitha mjetet juridike
deri né njohjen ligjore t€ identitetit té tij gjinor.

80. Sa i pérket sjelljes s€ autoriteteve relevante né lidhje me kohézgjatjen e trajtimit té ¢éshtjes né

fjalé vijné né shprehje argumentet e paraqitura mé sipér né lidhje me zvarritjen e procedurés sé
shqyrtimit té léndéve té€ konfliktit administrativ nga Gjykata Themelore né Prishtiné — Departamenti
pér Céshtje Administrative. Poashtu vijen né shprehje rreziku qé ndodhé né té shumtén e rasteve, ku
Gjykata Themelore nuk e vendosé rastin sipas meritave por vendosé t’ia kthejé organeve té
administratés pér rivendosje, e kéto té€ fundit né t€ shumtén e rasteve vendosin njésoj si herén e paré.
Rrjedhimisht pérgjegijésia pér zvarritjen e procedurés bie mbi autoritetet pérkatése.

81. Prandaj gjaté trajtimit té pranueshmérisé sé kérkesés duke pasur parasyshé né njérén ané,
zvarritjen e procedurave gjyqésore, numrin e madh té 1éndéve té pazgjidhura né konteste
administrative, mundésiné e kthimit té€ 1éndés nga gjykata sérish né proceduré administrative dhe
nxjerrjen e vendimit té njéjté nga ARC, dhe né anén tjetér duhet pasur parasyshé gatishmériné e
Parashtruesit té kérkesés pér t’i shfrytézuar té gjitha mjetet pér té arritur deri te njohja ligjore e
identitetit té tij ligjor.

iii. Céshtja né shqyrtim pér parashtruesin

82. Si¢ u pérmend edhe mé sipér, Parashtruesi éshté duke iu nénshtruar procesit té tranzicionit
tizik dhe ndryshimet fizike po béhen gjithnjé e mé té dukshme. Pasi qé pér vizitat mjekésore si dhe
pér udhétimet jashté vendit Parashtruesit do t’i duhet té dalé nga Kosova dhe té kalojé pérmes

57 B. kundér Francés, nr.13343/87, GJEDN], 25 mars 1992; Christine Goodwin kundér Mbretérisé sé Bashkuar,
nr.28957/95, GJEDNY], 11 kortik 2002; A.P., Garcon dhe Nicot kundér Francés, Nr. 79885/12, 52471/13 dhe
52596/13, GJEDN], 6 prill 2017.

kontrollit kufitar, ¢éshtja e ndérrimit t€ emrit dhe t€ shénuesit té gjinisé Eshté esenciale pér
Parashtruesin. Mos-trajtimi i léndés sé Parashtruesit né kohé té arsyeshme do té shkaktonte shkelje té
té drejtave té tij, pasiqé do té vazhdonte gjendja e mos-pérputhjes sé emrit dhe gjinisé me té cilin
Parashtruesi identifikohet dhe paraqitet, me emrin dhe shénuesin e gjinisé qé figuron né dokumentet
e tij t€ identifikimit ndérsa Gjykata nuk do té arrijé¢ ta shqyrtojé léndén e tij brenda kohés sé
arsyeshme.

83. GJEDN] e ka vlerésuar né njé numér rastesh kriterin e “¢éshtjes né shqyrtim pér

parashtruesin” si rrethané e vecanté pér vlerésimin e shkeljes té sé drejtés né gjykim brenda njé kohe
té arsyeshme té garantuar me nenin 6 KEDN]. Né mes tjerash, kété kriter né lidhje me 1éndét qé
kané té béjné me gjendjen civile GJEDN] e ka trajtuar né rastet: Bock kunder Gjermanisé, Laino kundér
Iralisé dhe Mikulic kundér Kroacisé.58 Gjykata ka vlerésuar se né raste qé kané té€ béjné me

gjendjen
civile té parashtruesve, kérkohet njé kujdes i vecanté pér shqyrtimin tyre brenda njé kohe té
arsyeshme.59 Né t€ tri rastet e mésipérme, GJEDN] ka gjetur shkelje té sé drejtés né gjykim

brenda
njé kohe té arsyeshme sipas nenit 6, paragrafit 1 t&¢ KEDN]J.60

84. Né rastin Mzkulic kundér Kroacisé, Parashtruesja kishte paraqitur padi pér vértetimin e atésisé

para gjykatés né Zagreb ndérsa procedura kishte zgjatur 4 vite né shkallé té paré dhe 4 muaj né
shkallé té dyté.61 GJEDN] ka vlerésuar se zvarritja e procedurave nga gjykata kroate ka shkaktuar

qé

Et%rragSh‘% ja té mbetet e pasigurté né lidhje me identitetin e saj personal pér njé kohé té

Rasti 1 Parashtruesit ka té béjé me emrin dhe shénuesin e gjinisé né dokumente té identifikimit té
dyja kéto jané pérbérés té gjendjes civile t€ Parashtruesit sipas nenit 9, paragrafi 1 1 Ligjit pér
Gjendjen Civile. Prandaj lénda e Parashtruesit duhet té trajtohet me kujdes té veganté pér shqyrtimin
e tij brenda njé kohe té arsyeshme. Mirépo, Gjykata Themelore né Prishtiné nuk mund ta trajtojé
lendén brenda njé kohe té arsyeshme pér shkak té numrit té madh té léndéve té pazgjidhura prandaj
padia pér konfliktin administrativ paraqet mjet t€ papérshtatshém dhe jo-efektiv juridik pér
Parashtruesin.

Pérfundim

85. Parashtruesi duhet té lirohet nga detyrimi i shterjes sé té gjitha mjeteve juridike pér shkak se
rrethanat e rastit té tij e béjné pritjen e procedimit té padisé nga Gjykata Themelore mjet jo-efektiv
dhe té papérshtatshém. Céshtja e paré qé e pamundéson adresimin e shkeljeve té té€ drejtave té
Parashtruesit nga Gjykata Themelore éshté fakti se Gjykata Themelore nuk do t€ arrijé ta shqyrtojé
per n]e kohé té gjaté léndén e Parashtruesit per shkak té numrit té madh té 1éndéve té pazgjidhura
g A L UNS i T
mosperput ja né mes té dokumenteve té identifikimit dhe u ]es po behet gjithnjé e mé e madhe.
(Ljdersa ¢éshtja e treté éshté se té gjitha vizitat mjeksore Parashtruesi duhet t'i béjé né Shkup dhe ta

Bock kundér Gjermanisé, Nt.11118/84, GJEDNJ, 21 shkurt 2018, paragrafi 49; Laino kundér Italisé, GJEDN], 18
shkurt 1999, paragrafi 22; Mikulic kundér Kroacisé, GJEDN], 7 shkurt 2002, paragrafi 46.
“Mikulic kundér Kroacisé, GJEDNY], 7 shkurt 2002, paragrafi 8 dhe 45.

kalojé pikén kufitare duke e béré késhtu t'i nénshtrohet shkeljeve té vazhdueshme té sé drejtés né
privatési.

80. Sa i pérket arsyeshmérisé sé kohézgjatjes sé procedurave mund té pérfundohet se rasti i
Parashtruesit nuk éshté i ndérlidhur me ndérlikim té tepért qé do ta arsyetonte kohézgjatjen e tepért
né procedimin e rastit. Zvarritja e procedurave né departamentin administrativ éshté pothuajse
gjithmoné pér shkak té veté gjykatés dhe sistemit gjyqésor e jo pér shkak té sjelljes sé paléve né
proceduré. Andaj edhe né rastin e Parashtruesit zvarritja e procedurés do té vie si pasojé e sistemit
gjyqésor dhe jo pér shkak té sjelljes sé Parashtruesit. Ky i fundit ka déshmuar se éshté i gatshém t’i
ndjeké té gjitha mjetet ligjore dhe deri tani i ka shfrytézuar té gjitha mjetet € i ka pasur né
dispozicion pér ta realizuar té drejtén e vet. Né fund, ¢éshtja qé éshté né shqyrtim pér Parashtruesin,
pér shkak se ka té béjé me gjendjen civile té€ Parashtruesit dikton qé duhet t€ trajtohet me pérkujdesje
té vecanté dhe té€ mos keté zvarritje sipas GJEDN].

87. Pér shkak té kétyre arsyeve, Parashtruesi duhet té lirohet nga obligimi i shterjes sé mjeteve
juridike né proceduré gjygésore pasi qé né rastin e tij, ato jané t€ papérshtatshme dhe jo-efektive.

D. Konteksti ligjor dhe politik né lidhje me rastin e Parashtruesit

88. GJEDN] ka theksuar se zbatimi i rregullés qé pércakton detyrimin pér shterjen e mjeteve
juridike duhet ta pérfshijé edhe kontekstin.63 Sipas GJEDN] rregulli i shterjes sé mjeteve
juridike

duhet té zbatohet me njé nivel té fleksibilitetit dhe pa formalizém té tepruar.64 Detyrimi i shtetjes
sé

mjeteve juridike nuk éshté absolut dhe nuk mund té zbatohet automatikisht, pér kété arsye gjaté
vlerésimit té detyrimit pér shterje, gjykata ka pércaktuar se éshté esenciale té shqyrtohen rrethanat e
vecanta dhe individuale té rastit pérkatés.65 Kjo, sipas gjykatés do té thoté qé nuk duhet té

merren
parasyshé vetém mjetet formale té sistemit ligjor por edhe konteksti i pérgjithshém ligjor dhe politik
1 shtetit si dhe rrethanat personale té parashtruesit.66

89. Né kontekstin e pérgjithshém politik e ligjor, né rastin konkret duhet pasur parasyshé faktin

se komuniteti transgjinor éshté kategori tejet e margjinalizuar dhe e paragjykuar né shogériné
Kosovare. Ky éshté fakt notor, ndérsa éshté konfirmuar edhe nga Institucioni i Avokatit t€ Popullit
né Amicus Curie dérguar Gjykatés Themelore né Prishtiné né lidhje me gjendjen e homofobisé dhe
transfobisé né Kosové si dhe né Raportin Vjetor pér vitin 2017.67

90. Pér trajtimin e kontekstit politik té¢ komunitetit trangjinor né Kosové éshté e réndésishme té
pérmenden dy ngjarjet mé té réndésishme né historiné e komunitetit LGBTI né Kosové: sulmi ndaj
Kosovo 2.0 né vitin 2012 dhe organizimi i Paradés sé Krenarisé né vitin 2017.

‘Selmouni kundér Francés, Nr.25803/94, GJEDN]J, 28 korrik 1999, paragrafi 77 dhe referencat né té.

Selmouni kundér Francés, Nt.25803/94, GJEDN], 28 kortik 1999, paragrafi 77, Akdivar dhe t€ tjerét kundér Turqisé,
GJEDNY], paragrafi 69.
" Institucioni i Avokatit t& Popullit t& Kosovés, Mendim Juridik i Avokatit té Popullit né Cilésiné e Mikut té Gjykatés (Amicus
Curiae) pér Gpykatén Themelore né Prishtiné né lidhje me giendjen e homofobisé dhe transfobisé, nr.689/2017, 2 maj 2017, fage 6. 23



91. Mé 14 dhjetor 2012 u ndérpre dhunshém organizimi i ngjarjes sé lansimit té€ edicionit t€ gazetés
Kosovo 2.0 gé e trajtonte temén e seksit, seksualitetit dhe ¢éshtjet ¢ komunitetit LGBTL.68 Kjo
ngjarje shpérfaqi homofobiné dhe transfobiné e shoqérisé Kosovare dhe u dénua nga té gjithé akterét
shtetéroré.

92. 5 vite mé voné, mé 10 tetor 2017, u mbajt pér heré té paré né Kosové Parada e Krenarisé né
mbrojtje té lirisé sé komunitetit LGBTI. Njé dité para paradés, né€ njé email drejtuar mediave
kosovare, ishte shkruar ky kércénim:

“U béjmé thirrje té gjithé atyre q¢€ ia duan té mirén kétij vendi, se me datén

10 Tetor 2017, pér shkak té paradés sé té degjeneruarve té€ shoqérisé, iu

paralajmérojmé té gjithé qytetaréve té qéndrojné larg kétij marshi, ose

pérndryshe do t'u pércjellé i njéjti fat sikur atyre se ¢faré do té vie até dité!

Pérgatitjet jané béré dhe njéheré e pérgjithmoné do té shuhen kéto

ndyrésira t€ shoqérisé.”69
93. Pavarésisht késaj, Parada kaloi pa asnjé incident dhe njé numér i madh njerézish dolén né
mbéshtetje t€ komunitetit LGBT edhe pérkundér kércnimeve pér jeté.

94. Kéto ndryshime pozitive jané véné né pah edhe nga Avokati i Popullit né Raportin Vjetor té

vitit 2017 ku né mes tjerash theksohet se ¢éshtja e komunitetit LGBTI gjithnjé e mé shumé po
diskutohet né shoqériné kosovare.70 Prandaj pranimi i shqyrtimit t€ kushtetutshmérisé sé¢ Vendimit
té ARC nga Gjykata Kushtetuese éshté i nevojshém dhe i réndésishém pér t’i reflektuar ndryshimet
pozitive shogérore né kontekstin ligjor té trajtimit t€ komunitetit LGBT nga institucionet vendore né
Kosové.

95. Mirépo sa i pérket kontekstit ligjor, nuk mund té themi se komuniteti LGBT gézon mbrojtje

té vérteté ligjore né Kosové. Avokati i Popullit ka trajtuar sjelljen e autoriteteve relevante né Kosové
né lidhje me adresimin e shkejeve té té drejtave té njeriut té paragitura nga personat e komunitetit

LGBTI né Kosové.71 Njé ndér konstatimet e Avokatit té Popullit éshté se institucionet
petgjegjese

kur pranojné denoncime pér vepra penale té kryera ndaj komunitetit LGBTI, nuk i cilésojné si vepra
penale té orientuara ndaj komunitetit LGBTL.72 Pra nuk e cilésojné veprén penale si té vepér e
motivuar dhe e kryer mbi bazén e urrejtjes ndaj orientimit seksual tjetér dhe identitetit gjinor tjetér,
por ¢ cilésojné si vepér penale standarde, pa e pérfshiré motivin e vérteté pér kryerjen e saj.

Avokati 1 Popullit mé tej ka ngritur shqetésim pér faktin se ende nuk ka asnjé gjykaté qé ka shpallur
aktgjykim qé e shpallé fajtor personin qé ka ushtruar dhuné ndaj njé personi apo njé grupi personash
pér shkak té orientimit seksual apo edhe identitetit gjinor.74

%8 Balkan Insight, A#tack on Kosovo2.0 widely condemned, 17 dhjetor 2012, http:/ /www.balkaninsight.com/en/article/attack-

on-kosovo-2-0-widely-condemned

69
Koha.net, Kércénim me vrasje pér pjesémarrésit né ,,Paradeén e Krenarisé*, 9 tetor 2018,

https:/ /www.koha.net/arberi/49676/ketcenim-me-vrasje-per-pjesemartesit-ne-paraden-e-krenarise/.
Mnstitucioni i Avokatit té Popullit t¢ Kosovés, Raporti Vjetor 2017, faqe 124.

Ibid, né faqe 8; Institucioni i Avokatit té Popullit t&é Kosovés, Raporti Vjetor 2017, fage 124-125.

Ibid.

73

Ibid, né faqe 8-9.

Ibid, faqe 9.



96. Poashtu, né kontestet nga marrédhénia e punés, Avokati i Popullit ka konstatuar se Ligji pér
Mbrojtje nga Diskriminimi do t€ duhej té zbatohej nga gjykatat kur palét pretendojné té keté pasur
shkelje pér shkak té orientimit t€ tyre seksual.75 Pra edhe pse ekziston mbrojtja ligjore pér
komunitetin LGBTI né Kosové, autoritetet shtetérore hezitojné ta pérdorin legjislacionin pérkatés
dhe nuk e tematizojné fare problematikén shogérore né lidhje me komunitetin LGBTT.

97. Eshté e qarté se autoritetet shtetérore nuk i shfrytézojné ligjet né fuqi pér t'i adresuar né
ményré t€ miréfillté shkeljet dhe rastet qé kané té béjné me komunitetin LGBTI. Edhe né rastin e
Parashtruesit né asnjérin nga vendimet té nxjerra nga Zyra e Gjendjes Civile dhe ARC, nuk
adresohet identiteti gjinor, Ligji pér Barazi Gjinore, Ligji pér Mbrojtje nga Diskriminimi apo praktika
gjyqésore e GJEDN]-sé, pavarésisht faktit se jané pikérisht kéto tri burime mbi té cilat Parashtruesi e

ka paraqitur kérkesén e tij pér ndérrim té emrit dhe t€ shénuesit té gjinisé.
98. Me pranimin e shqyrtimit té kushtetutshmérisé, Gjykata Kushtetuese do ta vendoste njé

standard shumé té nevojshém né Kosové pér mbrojtjen e té drejtave dhe lirive t€ komunitetit
LGBTI né Kosové. Prandaj edhe konteksti ligjor e politik né lidhje me mbrojtjen e komunitetit
LGBTI né Kosové duhet té konsiderohet né favor té kérkesés sé Parashtruesit pér tu liruar nga
detyrimi i shterjes sé té gjitha mjeteve juridike.

Rina Kika
Avokate

7> Ibid, faqe 10.

V. DOKUMENTACIONI DHE INFORMATAT PERCJELLESE
Autorizimi i Avokates Rina Kika

Prova Nr. 1: Rekomandimi i Psikologut dhe Psikoterapeut Mr.Sci.Enver S. Ceska, i datés 27
dhjetor 2017. Numri 1 licencés: KO 03713-70.
Prova Nr.2: Raporti Mjeksor, Prof. Dr. Cedomir Dimitrovski, Spitali Klinik Acibadem Sistina i
datés 06 gershor 2018.
Prova Nr.3: Kérkesa pér ndérrimin e emrit dhe t€ shénuesit té gjinisé né Regjistrin e Gjendjes
Civile drejtuar Zyrés sé Gjendjes Civile, 4 prill 2018.
Prova Nr.4: Vendimi Nr.02-201-02-8319 1 Zyrés sé¢ Gjendjes Civile né Gjakové i datés 26 prill
2018
Prova Nr.5: Ankesa ndaj Vendimit t€ Zyrés sé Gjendjes Civile né Gjakové, dorézuar mé daté 29
maj 2018
Prova Nr. 6: Vendimi Nr.64-04 i datés 13 gershor 2018, Agjencia e Regjistrimit Civil, Komisioni
pér Shqyrtimin e Ankesave kundér Vendimeve té Zyrave t€ Gjendjes Civile, 1 pranuar
mé daté 26 gershor 2018
Prova Nr.7: Padi pér konfliktin administrativ ndaj Vendimit Nr.64-04 té Agjencisé pér
Regjistrimin Civil, e dorézuar né Gjykatén Themelore né Prishtiné, Departamenti pér
Céshtje Administrative, mé 24 korrik 2018.

VI. PASQYRA E ZGJEDH]JES SE KERKUAR

Kérkojmé nga Gjykata Kushtetuese qé pas shqyrtimit té té thénave té mésipérme dhe provave té
bashéngjitura té€ nxjerré Aktgjykim dhe vendosé:

I. Té€ shpallé kérkesén pér shqyrtimin e kushtetutshmérisé si té pranueshme;

I1. T¢€ gjejé se ka pasur shkelje t€ s€ drejtés sé privatésisé té€ paraparé me nenin 36 té
Kushtetutés;

II1. T€ gjejé se ka pasur shkelje té dinjitetit t€ Parashtruesit sipas nenit 23 té Kushtetutés;

IV. Té€ gjejé se ka pasur shkelje té té drejtés né mbrojtje té€ barabarté dhe liri nga diskriminimi

sipas nenit 24 t€ Kushtetutés;
V. Té urdhérojé Agjenciné e Regjistrimit Civil t€ pranojé si té€ bazuar kérkesén pér
ndérrimin e emrit nga “Blerta” né “Blert” dhe té shénuesit té gjinisé nga “F” né “M” né

regjistrin géndror té gjendjes civile pér Parashtruesin.

VL. T¢€ urdhérojé Agjenciné e Regjistrimit Civil t'ia kompensojé Parashtruesit démin

jomaterial né vleré prej 5'000 euro, si dhe shpenzimet procedurale dhe shpenzimet e
avokates.

